
Input by Oliver Hellwig
TEXT WITH PADA MARKERS

## Revisions:
- 2020-07-31: TEI encoding by mass conversion of GRETIL's Sanskrit corpus

# Text

prathamah patalah

yasmin sarvam yatah sarvam yah sarvam sarvatasca yah
yasca sarvamayo nityam tasmai sarvatmane namah // Ras_1.1

kailasasikhare ramye nanaratnavibhusite
nanadrumalatakirne guptasambandhavarjite // Ras_1.2

devadevam sukhasinam nilakantham trilocanam
pranamya sirasa devi parvati pariprcchati // Ras_1.3

devadeva mahadeva kala kamangadahaka
kulakaulamahakaulasiddhakauladinasana // Ras_1.4

tvatprasadacchrutam sarvam asesamavadharitam
yadi te 'ham anugrahya yadyaham tava vallabha // Ras_1.5

sucita sarvatantresu ya punarna prakasita
jivanmuktiriyam natha kidrsi vaktumarhasi // Ras_1.6

sadhu sadhu mahabhage sadhu parvatanandini
sadhu prstam tvaya devi bhaktanam hitakamyaya // Ras_1.7

ajaramaradehasya sivatadatmyavedanam
jivanmuktirmahadevi devanamapi durlabha // Ras_1.8

pindapate ca yo moksah sa ca mokso nirarthakah
pinde tu patite devi gardabho 'pi vimucyate // Ras_1.9

yadi muktirbhagaksobhe kim na muñcanti gardabhah
ajasca vrsabhascaiva kimna mukta ganambike // Ras_1.10

tasmat samraksayet pindam rasaiscaiva rasayanaih
sukramutrapurisanam yadi muktirnisevanat // Ras_1.11

kimna mukta mahadevi svanasukarajatayah
saddarsane 'pi muktistu darsita pindapatane // Ras_1.12

karamalakavat sapi pratyaksam nopalabhyate
akathyamapi devesi sadbhavam kathayami te // Ras_1.13

sunyapapo mantrayaji na pindam dharayet kvacit
devanamapi devesi durlabham pindadharanam // Ras_1.14

kim punarmanusanam tu dharanitalavasinam
dharme naste kuto dharmah dharme naste kutah kriya // Ras_1.15

kriyanaste kuto yogah yoge naste kuto gatih



gatinaste kuto mokso mokse naste na kimcana // Ras_1.16

jivanmuktisvarupam tu devadeva srutam maya
tatpratyupayam me bruhi yadyasti karuna mayi // Ras_1.17

karmayogena devesi prapyate pindadharanam
rasasca pavanasceti karmayogo dvidha matah // Ras_1.18

murchito harati vyadhim mrto jivayati svayam
baddhah khecaratam kuryat raso vayusca bhairavi // Ras_1.19

jñananmoksah suresani jñanam pavanadharanat
tatra devi sthiram pindam yatra sthairye rasah prabhuh // Ras_1.20

acirajjayate devi sariram ajaramaram
manasasca yatha dhyanam rasayogadavapyate // Ras_1.21

satyam sa labhate devi jñanam vijñanapurvakam
tasya mantrasca sidhyanti yo 'snati mrtasutakam // Ras_1.22

yavanna saktipatastu na yavat pasakrntanam
tavattasya kuto buddhih jayate mrtasutake // Ras_1.23

madyamamsarata nityam bhagalingesu ye ratah
tesam vinastabuddhinam rasajñanam sudurlabham // Ras_1.24

kulasasanahinanam saddarsanam akanksinam
na sidhyati raso devi pibanti mrgatrsnikam // Ras_1.25

gomamsam bhaksayedyastu pibedamaravarunim
kulinam tamaham manye rasajñamapare 'dhamah // Ras_1.26

na garbhah sampradayarthe raso garbho vidhiyate
tenayam labhate siddhim na siddhih sutakam vina // Ras_1.27

yavanna harabijam tu bhaksayet paradam rasam
tavattasya kuto muktih kutah pindasya dharanam // Ras_1.28

madyamamsarataprajña mohitah sivamayaya
jalpanti ca vayam mukta yasyamah sivamandiram // Ras_1.29

pindadharanayoge ca nisprha mandabuddhayah
khandajñanena devesi rañjitam sacaracaram // Ras_1.30

svadehe khecaratvam ca sivatvam yena labhyate
tadrse tu rasajñane nityabhyasam kuru priye // Ras_1.31

avataram rasendrasya mahatmyam tu suresvara
srotumicchami devesa vaktumarhasi tattvatah // Ras_1.32

sadhu prstam mahabhage guhyadguhyataram tvaya
anugrahakaram dhyanam lokanamupakarakam // Ras_1.33

tvam mata sarvabhutanam pita caham sanatanah
dvayosca yo raso devi mahamaithunasambhavah // Ras_1.34



svairatah sambhavaddevi paradah kirtito mahah
parado gadito yasca parartham sadhakottamaih // Ras_1.35

suto 'yam matsamo devi mama pratyangasambhavah
mama deharaso yasmat rasastenayamucyate // Ras_1.36

darsanat sparsanat tasya bhaksanat smaranadapi
pujanacca pradanacca drsyate sadvidham phalam // Ras_1.37

kedaradini lingani prthivya yani kani ca
tani drstva tu yatpunyam tatpunyam rasadarsanat // Ras_1.38

candanagurukarpurakunkumantargato rasah
murchitah sivapujayam sivasamnidhyasiddhaye // Ras_1.39

bhaksanat paramesani hanti papatrayam rasah
tatha tapatrayam hanti rogan dosatrayodbhavan // Ras_1.40

durlabham brahmanisnataih prapyate paramam padam
hrdvyomakarnikantahstharasendrasya mahesvari // Ras_1.41

smarananmucyate papaih sadyo janmantararjitaih // Ras_1.42

svayambhulingasahasraih yatphalam samyagarcanat
tatphalam kotigunitam rasalingarcanadbhavet // Ras_1.43

adhamah khagavadastu vilavadastu madhyamah
uttamo mantravadastu rasavado mahottamah // Ras_1.44

mantratantraparijñane rasayogasya dusakah
prayanti narakam sarve chittva sukrtasamcayam // Ras_1.45

rasavidya para vidya trailokye 'pi sudurlabha
bhuktimuktikari yasmat tasmaddeya gunanvitaih // Ras_1.46

astiti bhasate kascit kascinnastiti bhasate
astike tu bhavetsiddhih tasya sidhyati bhutale // Ras_1.47

nastikenanubhavena nasti nastiti yo vadet
tasya nasti priye siddhir janmakotisatairapi // Ras_1.48

brahmajñanena mukto 'sau papi yo rasanindakah
naham trata bhave tasya janmakotisatairapi // Ras_1.49

svano 'yam jayate devi yavat janmasahasrakam
trikotijanmalaksani marjaro jayate rasat
rasabho laksajanmani laksajanmani vayasah // Ras_1.50

krmiko laksajanmani kukkuto janmalaksakam
grdhrako laksajanmani yah papi rasanindakah // Ras_1.51

alapam gatrasamsparsam yah kuryad rasanindakaih
yavajjanmasahasram tu sa bhavedduhkhapiditah // Ras_1.52

rasaviryavipake ca sutakastvamrtopamah
tena janmajaravyadhin harate sutakah priye // Ras_1.53



gurumaradhayet purvam visuddhenantaratmana
sampradayam prayacchanti gurau tuste maricayah // Ras_1.54

gurusevam vina karma yah kuryan mudhacetanah
sa yati nisphalam karma svapnalabdham dhanam yatha // Ras_1.55

yah karma kurute drstam tasya labhah pade pade
karayed rasavadam tu tustena guruna priye // Ras_1.56

siddhyupayopadeso 'yam ubhayorbhogamoksadah
rasarnavam mahatantram idam paramadurlabham // Ras_1.57

gopyam guruprasadena labdham syat phalasiddhaye
labdhvatra rasakarmani nahamkaram samacaret // Ras_1.58

anujñatasca guruna labdhva cajñam rasankusim
bhairavim tanum asritya sadhayedrasabhairavam // Ras_1.59

evamukta rasotpattih mahatmyam ca suresvari
tanmamacaksva devesi kimanyacchrotumicchasi // Ras_1.60

dvitiyah patalah [diksavidhana]

rasopadesadata ca katham syadvada me prabho
sisyascaiva katham deva rasanusthanatatparah // Ras_2.1

nisprho nirahamkaro lobhamayavivarjitah
kulamargarato nityam gurupujaratasca yah // Ras_2.2

dantah sisyopadesajñah saktiman gatamatsarah
dharmajñah satyavak daksah silavan gunavan sucih // Ras_2.3

anekarasasastrajño rasamandapakovidah
rasadiksavidhanajño yantrausadhimaharasan // Ras_2.4

ragasamkhyam bijakalam dvamdvamelapanam vidam
rañjanam saranam tailam dalani kramanani ca // Ras_2.5

varnotkarsam mrdutvam ca jaranam balabaddhayoh
khecarim bhucarim caiva yo vetti sa gururmatah // Ras_2.6

desakalakriyabhijño dayadaksinyasamyutah
lobhamayavinirmukto mantranusthanatatparah // Ras_2.7

samudralaksanopeto gambhiro guruvatsalah
devagniyoginicakrakulapujaratah sada
sisyo vinitastantrajñah satyavadi drdhavratah // Ras_2.8

ye narah kumbhakuddaladhvajasankhadilañchitaih
karairadhisthita devi yojyas te nidhisadhane // Ras_2.9

balavanto mahasattvah krsnaraktavilocanah
vakraghonah sada krurah prasasta bilasadhane // Ras_2.10

nirmamsamurdhapindikan raktakesan gatalasan
kathinan usnapadamsca dhatuvade niyojayet // Ras_2.11



adau pariksayeddevi sadhakan susamahitan
brahmanan ksatriyan vaisyan sudramscanukramena tu // Ras_2.12

jitendriyah klesasaha nityodyamasamanvitah
surasca krtavidyasca prasastah sadhakah priye // Ras_2.13

rasadiksavihina ye proktalaksanavarjitah
viplavakah paparatah varjayettan prayatnatah // Ras_2.14

duscarini duracara nisthura kalahapriya
bahvasini ca duscitta kotaraksi ca nirdaya
rasanindakari ya ca tam narim parivarjayet // Ras_2.15

idrsibhir vararohe sampurnam ksitimandalam
na tadrsi bhavennari yadrsi rasabandhaki // Ras_2.16

kakini kikani nari tathaiva kañcikacini
krsnapakse rtumati sa nari kakini smrta // Ras_2.17

ubhayapakse rtumati sa nari kikani mata // Ras_2.18

suklapakse rtumati sa nari kañcikacini // Ras_2.19

navayauvanasampanna surupa caruhasini
suksmakesa tu ya nari ksiraharapriya sada // Ras_2.20

priyalapakari nityam sivasastrakathapriya
padmakaram mukham yasya drstirindivarakrtih // Ras_2.21

dasana vajrasadrsah pravalasadrso 'dharah
yasyah payodharau devi tungapinau samav ubhau // Ras_2.22

asvatthapattrasadrsi yoni yasya bhagah samah
yatpadau mamsalau snigdhau vartulavartaromakau // Ras_2.23

syama ca madhye ksama ca tanvi bhaktipara sive
padmini sa tu vijñeya prasanna mrgalocana // Ras_2.24

purnimayamamayam va pakse pakse rajasvala
sadbheda kakini namna purvaprokta rasaprada // Ras_2.25

yasya tusto mahadevas tasya siddho rasayane
tayaiva devadevesi rasakarmani karayet // Ras_2.26

tasya hi nirmala buddhir niscita rasasadhane
tasmadgurusca sisyasca purvoktah siddhibhagbhavet // Ras_2.27

idrsairlaksanaih narim kutah prapnoti sadhakah
yatra rupam mahadeva laksanam natra vidyate // Ras_2.28

laksanam vidyate yatra bhavana natra vidyate
athava rupahinaya rupam kena pravartate // Ras_2.29

laksanatritayam kutra tvaya drstam mahesvara
tadetajjayate yena tamupayam vada prabho // Ras_2.30



srnu devi param guhyam yatsurairapi durlabham
pituh sadasivajjatam janma yaccandikodare // Ras_2.31

tasam buddhirbhaveddevi nirmala rasasadhane
dapayettvaritamantram japettam darpavarjita // Ras_2.32

laksamantram japedya tu jayate sa sulaksana
baddhva tu khecarim mudram japet phetkarabhairavim // Ras_2.33

mameyam candika mata janma ca tripurantakat
kalikaham samudbhutasmidrsam samsmarettu sa // Ras_2.34

bhutam bhavyam bhavisyam ca trailokye kathayettu sa
sahayastadrsastasya yadrsi bhavitavyata // Ras_2.35

devadeva mahadeva samastajñanabhajana
rasadiksam tu prcchami sadhakanam hitaya vai // Ras_2.36

srnu bhairavi yadbhavam apurvam varnayami te
rasadiksavidhanam tu tasmannigaditam srnu // Ras_2.37

yatra raja nayaparo balavan dharmatatparah
mantri ca dharmatattvajño bhaktisraddhasamanvitah // Ras_2.38

tatredam karayet karma rasabandham rasayanam
jana mahesvara yatra tatra sthane tu karayet // Ras_2.39

karayedvijane sthane pasuryatra na vidyate
sugupte susame sthane sarvabadhavivarjite // Ras_2.40

prakaraparikhopete kapatargalaraksite
ekante nirmale hrdye nanapuspadrumanvite // Ras_2.41

hamsakarandavakirne cakravakopasobhite
divyausadhiganopete sajale syamasadvale // Ras_2.42

kumudotpalakahlarakadalisandamandite
citrite bhavanodyane karayet paramesvari // Ras_2.43

tanmadhye devadevesi mattavaranasamyutam
vatayanasamopetam urdhvanirgamidhumakam // Ras_2.44

raktapatakasamyuktam sajjopakaranam tatha
pravibhaktausadhitusakastharanyotpalalayam // Ras_2.45

samalikhitadigdevam samarcitavinayakam
pratisthitam umesabhyam lokapalaisca raksitam // Ras_2.46

nirmapayedekatalam dvitalam vapi mandapam
atha pakse site devi candratarabalanvite // Ras_2.47

punye tithau muhurte ca lagne saumyagraheksite
snatah suklambaradharah suklamalyanulepanah // Ras_2.48

madhusarpirdadhiksiratilaih sampujya balikah
kapilagomayalipte hiranyakalasavrte // Ras_2.49



yavasiddharthakastirne gandhamalyopasobhite
tatrestikabhih racite karapithe suresvari // Ras_2.50

silapattam samutkirya silapattargalam priye
nyasam rasankusenaiva krtvangulihrdadisu // Ras_2.51

rasalingam nyasettatra hemna ca sahitam priye
om hrim srim sutarajasya mulamantra udahrtah // Ras_2.52

tasmin rasankusim devim mulenavahayetpriye
caturasre tu dikpalan pujayitva bahih kramat // Ras_2.53

nandinam ca mahakalam bhrngiritam mahabalam
kumbhakarnam ca sugrivam bhrngikam ca drdhayudham //
Ras_2.54

dvare caturdha vinyasya pujayeddaksavamayoh
sukram purve 'bhisampujya skandamagneyagocare // Ras_2.55

daksinasyam tato rudram pavanam nairrte tatha
sivam pascimabhage tu pavakam vayave nyaset
umamuttarabhage tu vyapakam cesagocare // Ras_2.56

lepika ksepika caiva ksarika rañjika tatha
lohati bandhakari ca bhucari mrtyunasini // Ras_2.57

vibhutih khecari caiva dasa dutyah kramena ca
pujyastvastadale padme urdhvadhastu dalesu ca // Ras_2.58

maksiko vimalah sailas capalo rasakastatha
sasyako gandhatalau ca purvadikramayogatah // Ras_2.59

astadasabhuja rudrah pañcavaktras tryambakah
candrardhasobhimukuta nilagriva vrsadhvajah // Ras_2.60

svasvavarnadharah sarve 'pyastavidyesvarastatha
pujaniya mahesani dvitiye 'stadalambuje // Ras_2.61

karnikayam tu purvadipurvam sakticatustayam
malini hemasaktisca para saktirbala smrta
apara vajrasaktisca kantijñeyam paraparam // Ras_2.62

madhye tasam ca saktinam sarvajñam rasabhairavam
suddhasphatikasamkasam pañcavaktram tryambakam // Ras_2.63

jvalatpingogranetram ca jvalajjihvananam tatha
jvaladbhruvam jvalatkesam duspreksyam pretavistaram // Ras_2.64

jatamukutasamyuktam candrardhakrtasikharam
vyaghracarmadharam nagopavitam vrsabhadhvajam // Ras_2.65

astadasabhujam devam isatprahasitananam
dvatrimsarnena manuna pujayet sakalam sivam // Ras_2.66

rasesvarasya mantram ca kathyamanam nibodha me // Ras_2.67



om hrim krim rasesvaraya mahakalaya mahabalayaghorabhairavaya
vajravira krodhakankala kslauh kslah ||(Ras_2.68)

tasyotsange mahadevim ratnabharanabhusanam
uttaptahemaruciram pitavastram trilocanam // Ras_2.69

svetacamarayormadhye muktacchattrena sobhitam
ankusam caksamalam ca dadhatim daksahastayoh // Ras_2.70

pasabhaye ca vamabhyam candrardhakrtasekharam
rasankusim mahadevim nilagrivam krpamayim // Ras_2.71

pujayedrasasiddhyartham vidyaya pañcabijaya
vagbhavam bhuvanesim ca sribijam ca suresvari // Ras_2.72

madanam saktibijam ca vidya paramadurlabha
dhupadipaistu naivedyaih puspatambulacandanaih // Ras_2.73

santipathasya nirghosaih stotramangalanisvanaih
ghantatankarasamyuktaih pujam krtva yathavidhi //
Ras_2.74

aghorena balim dadyat sarvavighnopasantaye
bhutebhyo yaksaraksabhyo pisacebhyasca yatnatah // Ras_2.75

aghoramantrasamyuktam omkaradinamo 'ntakam
sarvakarmakaram devi vighnopadravanasanam // Ras_2.76

yathasakti japitva tu vidyameva rasankusim
kundam vidhaya devesi yonicakram samekhalam // Ras_2.77

tatrajyatilasamyuktam homam krtva kramena tu
kalasam sthapayeddevi payahpurnam phalanvitam // Ras_2.78

pañcaratnasamopetam vasobhih parivestitam
tatrastadasavidyabhir abhimantrya prthak prthak // Ras_2.79

gandhapuspadibhih purnam pallavair upasobhitam
arghyapatram ca sampujya vardhanyabhyuksya sadhakam // Ras_2.80

satamastottaram caivam arghyapatrodakena tu
abhisicya vidhanena kumbhatoyena mantravit // Ras_2.81

vidyamupadiseddevi pathayedrasasadhakam
kumaroyoginiyogisadhakamsca yathocitaih // Ras_2.82

tarpayedannapanaisca jagaram tatra karayet
evamvihitadiksastu sadhakah ksuranayike // Ras_2.83

mahabhutamayim tatra varnapañcakasamyutam
pañcabijatmikam vidyam pranayamatmasutrake // Ras_2.84

mudram rasankusim baddhva laksamekam japetpriye
tasya sidhyati devesi nirvighnam rasabhairavah // Ras_2.85

pranavadinamo 'ntastu tarpanante japah parah



ahimsa candanam satyam puspam asteyadhupanam // Ras_2.86

brahmacaryam mahadipam apratigrahaghantikam
payasannam mahesani sarvabhutadayatmakam // Ras_2.87

samguhyaradhayed devim sa bhavetsiddhibhajanam
sahasram va satam vapi trisamdhyam samjapedimam // Ras_2.88

asya ajñaprasadena jayate khecaro rasah
divyausadhyasca tasyaiva sidhyanti suravandite // Ras_2.89

anankusam samaruhya vane mattagajam yatha
tatha rasankusabhijño rasendram prapya sidati // Ras_2.90

vidyaya saha mantavyam guroh satsampradayinah
rasaprayogajatam tu sarvatah siddhimicchata // Ras_2.91

atha prasnavataraya purvoktam rasabhairavam
samahitamana dhyayet tadalinam samacaret // Ras_2.92

anahate brahmarandhre manah krtva niramaye
karanyasam pura krtva anganyasamanantaram
yathasakti japenmantram rasendrasya samahitah // Ras_2.93

catuskonam punah krtva madhye satkonamandalam
hastamatram dvihastam va tandulairvimalairlikhet // Ras_2.94

sugandhairlepite sthane pujayeccandanadibhih // Ras_2.95

karnikayam nyaseddevi purvoktam rasabhairavam
satkone devatasatkam mahakaladi vinyaset // Ras_2.96

mahakalam mahabalam aghoram vajravirakam
nyaset krodham ca kankalam malamantraih samarcayet // Ras_2.97

om hrim kraum kslaim kslam hrim hrim hrim hruh hum
phat rasesvaraya mahakalabhairavaya raudrarupaya
krsnapingalalocanaya | avatara 2 avataraya 2 jalpa 2 jalpaya 2
subhasubham kathaya 2 kathapaya 2 maharaksam kuru 2 rasasiddhim
dehi | iti malamantrah | om mahakalabhairavaya hrdayaya namah |
om mahabalabhairavaya sirase svaha | om aghorabhairavaya sikhayai
vausat | om vajravirabhairavaya kavacaya hum | om krodhabhairavaya
netraya vausat | om kankalabhairavaya astraya phat | sarvatra
svahantam | evamanganyasah | evamangulinyasan kuryadadau | ete
sadange pujane ca mulamantrah |

evam nyasaksarah kutaih gandhapuspaih samarcayet
purnakumbham nyasenmadhye saravam tandulaih saha // Ras_2.98

tasyopari ghrtadipam vartim mantraisca mantrayet // Ras_2.99

samaniya kumarim tu kumaram va susobhanam
ekadvitricatuhpañca yathalabham samanayet
gandhapuspairdhupadipaih naivedyena ca pujayet // Ras_2.100



ekaikasya nyasenmantram hrdayadyasca devatah // Ras_2.101

tato niriksya taddipam sarvastatra kumarikah
pasyanti devata dipe kumarasca subhasubham
siddhim vapyathavasiddhim kathayanti kumarikah // Ras_2.102

prasnavataram jñatveti rasakarmani samcaret // Ras_2.103

yah pura devadevesi rasendre bhavitatmavan
saptajanma mrto jato na tyajed rasabhavanam // Ras_2.104

evam subhasubham jñatva devatanugrahanvitah
mandape purvavaddevim arcayitva rasankusim // Ras_2.105

acaryamapi sampujya dhupasrakcandanadibhih
aghorena balim dattva tatah karma samacaret // Ras_2.106

osadhyo mandape pracyam rasasvedo 'gnigocare
daksinasyam lohamaro nairrtyam pesanadikam // Ras_2.107

drutikriya tu varunyam vayavye dhamanam priye
varnotkarsastu kauberyam aisanyam rasavedhanam // Ras_2.108

asanam tu gurormadhye nivesya suranayike
niyamanadikam karma kramanantam varanane
rasankusena mantrena kartavyam sadhakena tu // Ras_2.109

yah pura devadevesi varnito rasabhairavah
sadyojatam tasya janu vamadevam tu guhyakam // Ras_2.110

aghoram hrdayam tasya vaktram tatpurusam smrtam
yavad bhrumadhyam isanam ardhacandram lalatakam // Ras_2.111

bindur devesi tasyordhve bindorurdhve sthito nadah
lalatasirasormadhye saktistatraiva samsthita // Ras_2.112

vyapini brahmarandhrastha tasyordhve tunmana bhavet
unmana unmanibhavam unmanapadamavyayam // Ras_2.113

tasyordhve paramam satyam vyomasthayi paratparam
sunyam sunyam punah sunyam trisunyam ca niramayam //
Ras_2.114

nabhasca gaganam vyoma khamakasam ca kevalam
niskalam nirmalam nityam nistarangam niramayam // Ras_2.115

nisprapañcam niradharam nirgunam gunagocaram
evamrupam sada dhyayet svadehe rasabhairavam // Ras_2.116

yada ca niscalam dhyayet yada ca niscalam manah
vahnimadhye tada suto badhyate niscalastatha // Ras_2.117

yada ca calati dhyanam raso vahnau na tisthati // Ras_2.118

mandalasya bahih ratrau suramatsyamisadibhih
arcayed yaksagandharvan pisacan raksasamstatha // Ras_2.119



kriyakaranavighnasca phalavighnasca kotisah
sambhavanti tatha tattac chantyai ca vatukesvaram
arcanugrahasatkam ca sampujyadau samacaret // Ras_2.120

karmante ca punarbalam astastakamanugraham
sampujya viniyuñjyat tat siddhadravyam tu siddhidam // Ras_2.121

siddhastu nasayedvadam taddesam tu parityajet
bhramenmadhukarim bhiksam susiddhe tu maharase // Ras_2.122

pramadadutthito vighno rasabandhe krte sati
rasasantirvidhatavya rasaksobham na karayet // Ras_2.123

rasam na darsayeddevi narihaste na patayet
naryai guhyam na vaktavyam dravyam tabhyo hi gopayet // Ras_2.124

paradravyair na kartavyam paradaranna samsprset
parannam naiva bhuñjita paramscaiva na visvaset // Ras_2.125

na deyam dustabuddhinam gosthirupena yacake // Ras_2.126

astamyam paurnamasyam ca amavasyam yugadisu
ayane visuve caiva caturdasyam visesatah
rasotsavam prakurvita yathavittanusaratah // Ras_2.127

evam rasotsavam devi yah kuryadbhaktisamyutah
brahmahatyadipapani nasyanti vividhani ca // Ras_2.128

anena vidhina yatra pujam kurvanti sadhakah
na tatra rogadaurgatyam netayah prabhavanti ca // Ras_2.129

evamvidham rase pujam pratisthapya yathavidhi
pascatkarma vidhatavyam atmanah subhamicchatam // Ras_2.130

anyatha kurute yastu tasya siddhirna jayate
apayah papasanka ca buddhibhango hi jayate // Ras_2.131

avajña rogajatam ca samdehasca pade pade
alasyadgurulobhacca parasya kathanena ca
utpannamapi vijñanam haranti kulakah priye // Ras_2.132

diksito rasakarmani mantranyasavidacaret
tanmamacaksva devesi kimanyacchrotum icchasi // Ras_2.133

trtiyah patalah [mantranyasah]

bhagavan devadevesa lokanatha jagatpate
mantranyasam samacaksva rasakarmopakarakam // Ras_3.1

punaranyam pravaksyami mantramurtim rasankusim
pañcamam tu grham devi durlabham devadanavaih // Ras_3.2

catvarah pradhanagrhah hamsagrham tu pañcamam
yatra siddhir makaradih tisthate pañcame grhe // Ras_3.3

lingasrayam yatha rupam lingimaya tu lingini



gaganena tu sa jñeya bhagarekha tu pañcame // Ras_3.4

pranavam purvam uccarya bijam sabdamanuttaram
hrimkaram caiva krimkaram hamsabuddhimanantaram // Ras_3.5

kalapasam mahamantram grhniyat sadhakesvarah
maharambhe tu tanmantram pratiharam rasankusim // Ras_3.6

laksamekam japettasya mahasiddhih pravartate
balavatsapurisam tu tatah kenaiva grahayet // Ras_3.7

citagnibhasma tenaiva grahayet paramesvari
ksetram taduttamam sthanam rasendrastatra tisthati // Ras_3.8

marjanya marjayetsthanam kubjikakhya tu khecari
dvatrimsadaksara devi pañcanadesu samsthita // Ras_3.9

tatah siddhasca catvarah purusastadasa smrtah
arthapañcakasamyukta dhyanam syat pañcakam punah // Ras_3.10

yoginisatkasamyuktam saptavimsatkramanvitam
ekasitipadairyuktam pañcavaranasamyutam // Ras_3.11

anena kramayogena marjanim paripujayet
anena marjayet ksetram rasendro yatra tisthati // Ras_3.12

upalepam tu tatraiva candaghantam tu karayet
purve grhe tu sa devi candaghanta vyavasthita // Ras_3.13

candabhairavika devi samsthita daksine grhe
gomayam tena grhniyal lepanartham varanane // Ras_3.14

candakapalini devi samsthita cottare grhe
grhitva codakam tena lepayedbhumimandalam // Ras_3.15

saptadasaksaram kalim khallapasanato nyaset
dvatrimsadaksaram ghoram mardake tu niyojayet // Ras_3.16

grhniyat kañjikam devi kalapasena mantritah
evam sukarmasamyogam kurute khecarikulam // Ras_3.17

astasitisahasrani yah sthita divyakhecari
tah sarvah kimkarastasya ausadham pesayanti tah // Ras_3.18

tasam sarvam tu mantraikam caturaksarasamyutam  Ras_3.19ab

so 'ham hamsah |

sa vidya khecarinam tu namnam tu kulakhecari // Ras_3.19cd

rajikam saindhavam nyasya sa vidya kulakhecari
mantrayet kañjikam tatra mantrarajo rasankusi // Ras_3.20

astravidyam japettatra ya jñata purvabhargave
gudestakam tu sammardya priye tanmarditam rasam // Ras_3.21

ka katha mantrarajasya na vakyam trisirasya ca



sadangam yojayet tam tu tvaritam dharayet tatah // Ras_3.22

damarakhyam mahamantram dhamanisu niyojayet
cintamanimahavidyam kavacesu niyojayet // Ras_3.23

candikaya mahamantram tam tu patre niyojayet
navavidyam vararohe vinyasettusagomaye // Ras_3.24

tripurabhairavim devim rajikakañjike nyaset
gudasya kalaratris tu nyastavya viravandite // Ras_3.25

trikutaksam trinetram tu analasya tu vinyaset
udake vinyaseddevi caturasiticandikah // Ras_3.26

ksetrapalamaghorastram nyastavyam kosthake priye
mahapasupatastram tu musayam ca niyojayet // Ras_3.27

etanmantraganam devi rasasthane niyojayet
tada tu sidhyate tasya sadhakasya phalam priye // Ras_3.28

rasankusam mahamantram japettu hrdayantare
anye ye yoginimantrah sarvannarisca japayet // Ras_3.29

aprakasam tu tenaiva mantrarajam rasankusam
aprakasam ca narinam raksayetpranavam tatha
mahasamayavibhramsam narinam hrdayam yatha // Ras_3.30

kubjikadyastu ye mantra maya te samprakasitah
trailokyam ksobhitaste tu na manyante mama priye // Ras_3.31

rasankusena jñanena trailokyam vasyatam vrajet // Ras_3.32

mantranyasamiti jñatva yantramusagnimanavit
kurvano rasakarmani siddhim prapnoti sadhakah // Ras_3.33

caturthah patalah [yantramusagnivarnanah]

yantramusagnimanani na jñatva mantravedyapi
kim karoti mahadeva tani me vaktumarhasi // Ras_4.1

rasoparasalohani vasanam kañjikam vidam
dhamanilohayantrani khallapasanamardakam // Ras_4.2

kosthika vakranalam ca gomayam saramindhanam
mrnmayani ca yantrani musalolukhalani ca // Ras_4.3

sandasipattasamdamsam mrtpatrayahkatorakam
pratimanani ca tulachedanani kasopalam // Ras_4.4

vamsanadilohanadim usangarams tathausadhih
snehamlalavanaksaravisanyupavisani ca // Ras_4.5

evam samguhya sambharam karmayogam samacaret // Ras_4.6

dravadravyena bhandasya puritardhodarasya ca
mukhe tiryakkrte bhande rasam sutrena lambitam



tam svedayet talagatam dolayantramiti smrtam // Ras_4.7

lohamusadvayam krtva dvadasangulamanatah
isac chidranvitam ekam tatra gandhakasamyutam // Ras_4.8

musayam rasayuktayam anyasyam tam pravesayet
toyam syat sutakasyadhah urdhvadho vahnidipanam // Ras_4.9

rasonakarasam bhadre yatnato vastragalitam
dapayetpracuram yatnat aplavya rasagandhakau // Ras_4.10

sthalikayam nidhayordhvam sthalim anyam drdham kuru
samdhim vilepayedyatnat mrda vastrena caiva hi // Ras_4.11

sthalyantare kapotakhyam putam karsagnina sada
yantrasyadhah karisagnim dadyattivragnimeva va // Ras_4.12

evam tu tridinam kuryat tato yantram vimocayet
taptodake taptacullyam na kuryacchitale kriyam // Ras_4.13

na tatra ksiyate suto na ca gacchati kutracit
anena kramayogena kuryadgandhakajaranam // Ras_4.14

urdhvam vahniradhascapo madhye tu rasasamgrahah
musayantramidam devi jarayedgaganadikam // Ras_4.15

garbhayantram pravaksyami pistikabhasmakaranam
caturanguladirgham tu musikam mrnmayim drdham // Ras_4.16

tryangulam madhyavistare vartulam karayenmukham
lohasya vimsatirbhaga eko bhagastu gugguloh // Ras_4.17

suslaksnam pesayitva tu toyam dadyat punah punah
musalepam tatah kuryat tale pistim ca niksipet // Ras_4.18

tusakarsagnina bhumau mrdusvedam tu karayet
ahoratram triratram va rasendro bhasmatam vrajet // Ras_4.19

jarane marane caiva rasarajasya rañjane
yantramekam param marma yatrausadhyo mahabalam // Ras_4.20

ausadhirahitascayam hathadyantrena badhyate
sarvatra sutako yati muktva bhudharalaksanam // Ras_4.21

devatabhih samakrsto lostastho 'pi hi gacchati
tasmadyantrabalam caikam na vilanghyam vijanata // Ras_4.22

mantrausadhisamayogat susiddham kurute hy ayam
mantro 'ghoro 'tra japtavyo japante pujayedrasam // Ras_4.23

ekante tu kriya karya drstanyairviphala bhavet // Ras_4.24

gandhakasya ksayo nasti na rasasya ksayo bhavet
ksayo yantrasya vijñeyah yantre vikriyate kriya
alabhe kantalohasya yantram lohena karayet // Ras_4.25



vahnilaksyam avijñaya rasasyardhaksayo bhavet
yantraksayavidhijñasya caturthamsaksayo bhavet // Ras_4.26

dvimasena dvitiyamsam trtiyamsam tribhirbhavet
mahagnim sahate hy esa sarito yatra tisthati // Ras_4.27

kharparam sikatapurnam krtva tasyopari nyaset
aparam kharparam tatra sanairmrdvagnina pacet // Ras_4.28

pañcaksaraistatha mutrair lavanaisca vidam tatah
hamsapakah sa vijñato yantratantrarthakovidaih // Ras_4.29

krsna rakta ca pita ca suklavarna ca mrttika
adya srestha kanisthantya madhyama madhyama mata // Ras_4.30

dagdhadhanyatusopeta mrttika kosthikavidhau
vakranalakrta vapi sasyate surasundari // Ras_4.31

gara dagdha tusa dagdha dagdha valmikamrttika
ajasvanam malam dagdham yavattat krsnatam gatam // Ras_4.32

vasakasya ca pattrani valmikasya mrda saha
pesayedvahnitoyena yavattat slaksnatam gatam // Ras_4.33

mardayettena badhniyat vakranalam ca kosthikam // Ras_4.34

gara dagdha tusa dagdha dagdha valmikamrttika
ciramangarakah kittam vajrenapi na bhidyate // Ras_4.35

dagdhangarasya sadbhaga bhagaika krsnamrttika
ciramangarakah kittam vajramusa prakirtita // Ras_4.36

tusam vastrasamam dagdham mrttika caturamsika
kupipasanasamyukta varamusa prakirtita // Ras_4.37

prakasa candhamusa ca musa tu dvividha smrta // Ras_4.38

prakasamusa devesi saravakarasamyuta
dravyanirvahane sa ca vadikaih suprasasyate // Ras_4.39

andhamusa tu kartavya gostanakarasamnibha
pidhanakasamayukta kimcid unnatamastaka // Ras_4.40

pattralepe tatha range dvamdvamelapake tatha
saiva chidranvita manda gambhira saranocita // Ras_4.41

tilabhasma dvir amsam tu istakamsasamanvitam
bhasmamusa tu vijñeya tarasamsodhane hita // Ras_4.42

moksaksarasya bhagau dvau istakamsasamanvitau
mrdbhagas tarasuddhyartham uttama varavarnini // Ras_4.43

raktavargena sammisra raktavargaparipluta
raktavargakrtalepa sarvasuddhisu sobhana // Ras_4.44

suklavargena sammisra suklavargaparipluta



suklavargakrtalepa suklasuddhisu sobhana // Ras_4.45

vidavargena sammisra dhrtimicchati jarane
nirvahanam prakurvita raktavargapraliptaya // Ras_4.46

visatankanaguñjabhih musalepam tu karayet
prakasayam prakurvita yadi vangaralepanam // Ras_4.47

tasyam vinyasya musayam dravyamavartayedbudhah
lepo varnaputam devi raktamrtsindhubhukhagaih // Ras_4.48

avartamane kanake pita tare sita prabha
sulve nilanibha tiksne krsnavarna suresvari // Ras_4.49

vange jvala kapotabha nage malinadhumaka
saile tu dhusara devi ayase kapilaprabha // Ras_4.50

ayaskante dhumravarna sasyake lohita bhavet
vajre nanavidha jvala khasattve panduraprabha // Ras_4.51

na visphulingo na ca budbudasca yada na rekhapatalam na sabdah
musagatam ratnasamam sthiram ca tada visuddham pravadanti loham
// Ras_4.52

prativapah pura yojyo nisekastadanantaram
chadanam tu prativapah nisekam majjanam viduh
abhisekam tadicchanti snapanam kriyate tu yat // Ras_4.53

vapo nisekah snapanam drute nirmalatam gate
usnenaiva hi vañchanti sitalam na ca vañchati // Ras_4.54

sukladiptih sasabdasca yada vaisvanaro bhavet
lohavartah sa vijñeyah sattvam patati nirmalam // Ras_4.55

sodasangulavistirnam hastamatrayatam subham
dhatusattvanipatartham kosthakam varavarnini // Ras_4.56

vamsakhadiramadhukabadaridarusambhavah
paripurnam drdhangaraih dhamedvatena kosthakam
bhastraya jvalamargena jvalayecca hutasanam // Ras_4.57

pravitatamukhabhagam samvrtantahpradesam
sthalaracitacirantarjalakam kosthakam syat
bakagalasamamanam vankanalam vidheyam susiranalinika
syanmrnmayi dirghavrtta // Ras_4.58

mrnmaye lohapatre va ayaskantamaye 'thava
pasane sphatike vatha muktasailamaye 'thava // Ras_4.59

sudrdho mardakah karyah caturangulakocchrayah
sa ca lohamayah sailo hy ayaskantamayo 'thava // Ras_4.60

aghorastrabhidhanena mahapasupatena va
mantrena racayecchuddhim bhumim tenaiva sodhayet // Ras_4.61



indhanani ca sarvani dravyani ca visesatah
dahakam jvalayettena khallam tenaiva sodhayet // Ras_4.62

rasam visodhayettena vinyaset divase subhe
khallopari nyasitva ca sivamurtimanusmaret // Ras_4.63

devatanugraham prapya yantramusagnimanavit
devesi rasasiddhyartham janiyat osadhirapi // Ras_4.64

yantramusagnimanani varnitani suresvari
tanmamacaksva devesi kimanyacchrotumicchasi // Ras_4.65

pañcamah patalah [osadhinirnaya]

niyamanadikam karma kramanantam suresvara
yaya sampadyate hy esam osadhim vaktumarhasi // Ras_5.1

sarpakso vahnikarkoti kañcuki jalabinduja
satavari bhrngarajah sarapunkha punarnava // Ras_5.2

mandukaparni matsyaksi brahmadandi sikhandini
ananta kakajangha ca kakamaci kapotika // Ras_5.3

visnukranta sahacara sahadevi mahabala
bala nagabala krsna cakramardah kurungini // Ras_5.4

patha camalaki nili jvalini padmacarini
phanitrijihva gojihva kokilakso ghanadhvanih // Ras_5.5

akhuparni triparni ca dviparni caikaparnika
tittidi ksirini rasna mesasrngi ca kukkuti // Ras_5.6

krsnaparni ca tulasi sveta ca girikarnika
eta niyamakausadhyah puspamuladalanvitah
dolasvedah prakartavyo mulenanena suvrate // Ras_5.7

candali raksasi vyaghri khadgari gajakarnika
sankhapuspyagnidhamani langali balamocaka // Ras_5.8

raktasnuhi raktasrngi raktika nilacitrakah
srgalajihva brhati vajra cakri ca rajika // Ras_5.9

ekavira narakasa rudanti brahmacarini
uccata maninikanda kumari raktacitrakah // Ras_5.10

laksmih sakhotakascaiva kañcuki mesasrngika
himavati somalata moda vyaghranakhi sami // Ras_5.11

kañcani vanaraji ca kakamaci ca kesini
ajamari kotaraksi hanumatyanganayika // Ras_5.12

narajiva hemapuspi kakamundi ca kalika
toyavalli gajari ca hamsanghri kuhukamvika
tambuli suryabhakta ca rasanirjivakarikah // Ras_5.13

katutumbi ca gosandhi devadalindravaruni



vakuci brahmabijani karpasam krsnajirakam // Ras_5.14

kanguni krsnakanakam svetarkam ca pipilijam
dantini yavaciñca ca karkoti karavallika // Ras_5.15

gojihva kakajangha ca mahakali ca sambari
svetaguñja sitankolah patoli bilvameva ca
ekaikamosadhibijam marayedrasabhairavam // Ras_5.16

raktasnuhi somalata rudanti raktacitrakah
sakhotaki dagdharuha modini vrddhadarukah // Ras_5.17

trisuli krsnamarjari cakrika ksirakukkuti
devadali sankhapuspi kakamaci hanumati // Ras_5.18

nilajyotis trnajyotir utkata hemavallari
tridandi brahmadandi ca cakranki sthalapadmini // Ras_5.19

nagajihva nagakarni vira vartulaparnika
arkapattri vamsapattri tamraparni tathesvari
induri devadevesi rasabandhakarah priye // Ras_5.20

tivragandharasasparsair dravyaih sthavarajangamaih
mriyate badhyate caiva rasah svedanamardanat // Ras_5.21

suryavartasca kadali vandhya kosataki tatha
vajrakandodakakana kakamaci ca sigrukah // Ras_5.22

devadali ca devesi dravikah parikirtitah
dosan haranti yogina dhatunam paradasya ca // Ras_5.23

kakamaci ghanaravah kasamardah krtañjalih
varahakarni satiri hamsadavi satavari // Ras_5.24

tambuli nagini brahmi hamsapadi ca laksana
arjuni ksiranali ca karavello 'rkapattrika
vyaghri cavi kuravakah kramikah suravandite // Ras_5.25

brahmadandah sudandasca lohadandastrtiyakah
ete rasayane yogya brahmavisnumahesvarah // Ras_5.26

bhupatali ca kaumari simhavalli ca sukari
hemaparni patoli ca nagavalli ca bhrngarat
ityasta mulikah proktah pañcaratnam srnu priye // Ras_5.27

mantrasiddhasana devi tatha kankalakhecari
indira ca ksamapali pañcami tu nisacari
pañcaratnamidam devi rasasodhanajarane // Ras_5.28

rasasya bandhane sastam ekaikam suravandite
rasankusena grhniyat pañcaratnani suvrate
dadati khecarim siddhim rasabhairavasamgame // Ras_5.29

triksaram tankanaksaro yavaksarasca sarjika
tilapamargakadali palasasigrumocikah



mulakardrakaciñcasca vrksaksarah prakirtitah // Ras_5.30

amlavetasajambiralungamlacanakamlakam
narangam tintinikam ca cangeryamlaganottamah // Ras_5.31

samudram saindhavam caiva culikalavanam tatha
sauvarcalam ca kacam ca lavanah pañca kirtitah // Ras_5.32

saktukam kalakutam ca sitamusta tathaiva ca
srngi krsnavisam caiva pañcaite tu mahavisah // Ras_5.33

snuhyarkonmattakam caiva karaviram ca langali
pañcaivopavisa mukhyah tailani hy uttamani vai
kusumbhakanguninaktatilasarsapajani tu // Ras_5.34

hastyasvachaganarinam mutram gavyam ca pañcamam // Ras_5.35

pittam pañcavidham matsyagavasvanarabarhijam // Ras_5.36

vasa pañcavidha matsyamesahinarabarhija // Ras_5.37

kapotacasagrdhranam sikhikukkutayosca vit // Ras_5.38

mañjistha kunkumam laksa khadirascasanam tatha
raktavargastu devesi pitavargamatah srnu
kusumbham kimsukam ratri patamgo madayantika // Ras_5.39

suklavargah sudhakurmasankhasuktivaratikah // Ras_5.40

guñjatankanamadhvajyaguda dravanapañcakam // Ras_5.41

kacatankanasauviram sodhanatritayam priye // Ras_5.42

sarve malaharah ksarah sarve camlah prabodhakah
visani ca tamoghnani sneha mardavakarakah // Ras_5.43

ityosadhiganah proktah siddhida rasasamgame
kriyam kurvanti tadyogat saktayasca maharasah // Ras_5.44

tanmamacaksva devesi kimanyacchrotumicchasi // Ras_5.45

sasthah patalah [abhrakadilaksanasamskaranirnaya]

devadeva mahadeva saktinam laksanam katham
rasakarmani yogyatve samskaras tasya kathyatam // Ras_6.1

kadacidgirija devi haram drstva manoharam
mumoca yattada viryam tajjatam subhamabhrakam
pitam krsnam tatha suklam raktam bhumesca samgamat //
Ras_6.2

abhrakam kantapasanam vajram vaikrantakam srnu // Ras_6.3

pinakam darduram nagam vajram cabhram caturvidham
pinake 'gnim praviste tu sabdas citicitir bhavet // Ras_6.4

dardure 'gnim praviste tu sabdah kukkutavadbhavet



agnim pravistam nagam tu phutkaram devi muñcati // Ras_6.5

agnim pravistam vajram tu vajravattisthati priye // Ras_6.6

kusthapradam pinakabhram darduram maranapradam
nagam dehagatam nityam vyadhim kuryad bhagamdaram // Ras_6.7

rase rasayane caiva yojyam vajrabhrakam priye
anekavarnabhedena taccaturvidhamabhrakam // Ras_6.8

raktam pitam ca hemarthe krsnam hemasarirayoh
tarakarmani suklam ca kacakittam sada tyajet // Ras_6.9

ekapattram krtam purvam abhrakam suranayike
agastyapuspatoyena kumudanam rasena ca // Ras_6.10

kapitindukajambirameghanadapunarnavaih
yavaciñcaranalamlakaravirarunotpalaih // Ras_6.11

vanasuranabhudhatribhindimulamlavetasaih
mesasrngisasavasasrngatailasamirasaih // Ras_6.12

vajravalliksirakandamaricaih sumukhena ca
tridinam svedayed devi jayate dosavarjitam // Ras_6.13

dhanyabhrakam pura krtva suslaksnam navanitavat
trimsatpalam vyomarajah ksudramatsyapaladvayam // Ras_6.14

tilacurnapalam guñjatripalam padatankanam
godhumabaddha tatpindi pañcagavyena bhavita // Ras_6.15

dhamanat kosthikayantre bhastrabhyam tivravahnina
patatyabhrakasattvam tu sattvani nikhilani ca // Ras_6.16

svedanausadhiniryasalolitam putitam muhuh
mrtam tu pañcaniculaputair bahulapotakam // Ras_6.17

pinditam vyoma niskledam dattva sattvam nirañjanam
umaphalaisca puspaisca sastikamlapariplutaih
aumadandavimardena gamanam dravati sphutam // Ras_6.18

agnijaram nave kumbhe sthapayitva dharottaram
gaganam dravati ksipram muktaphalasamaprabham // Ras_6.19

satadha kañcukicurnam kañcukirasabhavitam
dravayedgaganam devi lohani sakalani ca // Ras_6.20

dhanyamlake paryyusitam niculaksaravarini
sthitam taddravatam vati nirleparasasannibham // Ras_6.21

agastyapuspatoyena pistva suranakandake
kosthabhumigatam masam jayate rasasannibham // Ras_6.22

chagamutrena samsiktam kapitindukarenuna
abhrakam vapitam devi jayate jalasannibham // Ras_6.23



kakinivijacurnena ghrstamabhrakajam rajah
snuhiksirena saptaham siktam dhmatam drutam bhavet // Ras_6.24

apamargasya pañcangam abhrakam ca supesitam
sthapayenmrnmaye patre tadbhavet salilam yatha // Ras_6.25

ghrstamabhrakacurnam tu kapalimaricaih saha
silaya vapitam bhuyo 'py agastyarasasamyutam // Ras_6.26

marjarapadisvarasaphalamulamlamarditam
matulungaphale nyastam vrihimadhye nidhapayet
taddravet paksamatrena silasaindhavayojitam // Ras_6.27

ekapatrikrtam saptadinam munirase ksipet
darvimaricasammisram maurvirasapariplutam // Ras_6.28

sauvarccalayuto megha vajravallirasaplutah
saravasampute dhmato jayate jalasannibhah // Ras_6.29

vegaphalasya curnena samamabhrakajam rajah
bhavitam kulisaksire dhmatam dravati tatksanat // Ras_6.30

vajravallirasaih pistva vyoma sauvarcalanvitam
saravasamsute paktva dravet salilasannibham // Ras_6.31

gomamsasaindhavarkaistu munitoyayutam punah
kadalikandakantahstham gomayagnau tryaham dravet // Ras_6.32

krsnabhrapatram samgrhya pilutailena lepayet
saptahamatape taptam amle ksiptva dinatrayam // Ras_6.33

vajrarkacitrakaksaram tumbiksarastatharjunah
sarjaksaro yavaksarastankanascastamo bhavet // Ras_6.34

ksirakandarasam caiva vajrakandarasam tatha
vrhatitrayasamyuktam ksaravargañca lepayet // Ras_6.35

kalkenanena liptam tat patrabhram kamsyabhajane
dhamanat suryyatapotthat tridinena drutam bhavet // Ras_6.36

athavabhrakapatram tu kañcukoksiramadhyagam
bhavayecca tatha tena yavaccurnam tato bhavet // Ras_6.37

grahayedabhrapatrani niksipyamle dinatrayam
lepayettena kalkena kamsyapatre nidhapayet
suryyatapena saptaham drutih sañjayate ksanat // Ras_6.38

kakandiphalacurnena dravakaih pañcabhistatha
abhrakasya yutam curnam dhmatam musagatam dravat // Ras_6.39

bhramakam cumbakam caiva karsakam dravakam tatha
evam caturvidham kantam romakantañca pañcamam // Ras_6.40

ekadvitricatuhpañca sarbbatomukhameva tat
pitam krsnam tatha raktam trivarnam syat prthak prthak



// Ras_6.41

kramena devatastatra brahmavisnumahesvarah // Ras_6.42

sparsavedhi bhavet pitam krsnam srestham rasayane
raktavarnam mahabhage rasabandhe prasasyate // Ras_6.43

bhramakam tu kanistham syat cumbakam madhyamam priye
uttamam karsakam devi dravakam cottamottamam // Ras_6.44

bhramayellohajatam tu tatkantam bhramakam priye
cumbayeccumbakam kantam karsayet karsakam priye // Ras_6.45

yatsaksaddravayelloham takrantam dravakam bhavet
tadromakantam sphutitat yatha romodgamo bhavet // Ras_6.46

kanistham syadekamukham madhyam dvitrimukham bhavet
catuhpañcamukham srestham uttamam sarvatomukham // Ras_6.47

bhramakam cumbakañcaiva vyadhinase prasasyate
rase rasayane caiva karsakam dravakam hitam // Ras_6.48

madonmattagajah sutah kantamankusamucyate
ksetram khatva grahitavyam tatprayatnena bhuyasa // Ras_6.49

marutatapaviksiptam varjayet surasundari
bahihsthitam tvayaskantam chagaraktena bhavayet // Ras_6.50

chagaraktapraliptena vasasa parivestayet
chagacarmaparivestya vinyaset purvvavat ksitau // Ras_6.51

uddhrtam saptabhirmasaih toyakumbhe viniksipet // Ras_6.52

raktapuspaih sada pujyam raktamalyanulepanaih
pujitam madyamamsaisca yojyam rasarasayane // Ras_6.53

samskrtam chagaraktena bhramakam cumbakam bhavet
anena kramayogena dravakam bhavati priye // Ras_6.54

sutalohasya vaksyami samskaramatisaukhyadam
jivadehe pravese ca dehasaukhyabalapradam // Ras_6.55

kantaloham vina suto dehe na kramati kvacit
vedhayedvyapayecchighram tailabindurivambhasi // Ras_6.56

na sutena vina kanto na kantah sutavarjitah
kantasutasamayuktah prayogo dehadharakah // Ras_6.57

yavaksarantu samgrhya snigdhabhande nidhapayet
maricabhrakacurnena pindibandhantu karayet
kantaloham draveddhmatam natra karya vicarana // Ras_6.58

trimsaccumbakakantam ca pistva tu triphalambhasa
tenaiva ksalanam karyyam pañcaniskam tu tankanam // Ras_6.59

jirnavastre viniksipya madhusarpiryutam putet



samsthapya masaparyyantam tatra suddhirbhavetpriye // Ras_6.60

sinadikaya mulam tu dasaniskamitam yutam
phalatrayakasayana khalle tu parimardayet // Ras_6.61

trimusasu samam sthapyam astangulamitasu ca
musakalepanam karyyam tanmulam niskamatrakam // Ras_6.62

sivapañcamukhikaryya musam prati samam tatah
yantrahaste susambadhya khotakam ca silatale // Ras_6.63

tailena misritam krtva kantanagam labhettatah
abhrakakramayogena drutipatañca sadhayet // Ras_6.64

surasurairmathyamane ksirode mandaradrina
pitam tadamrtam devair amaratvam upagatam // Ras_6.65

pibatam bindavo devi patita bhumimandale
suskaste vajratam yata nanavarna mahabalah // Ras_6.66

bindavah ke 'pi sañjatah sasyaka vimalastatha
brahmanah ksattriya vaisvah sudrascaivamanekadha // Ras_6.67

sveta raktastatha pita krsnascaiva caturvidhah
purusasca striyascaiva napumsakam anukramat // Ras_6.68

vrttah phalakasampurnas tejasvanto mahattarah
purusaste niboddhavya rekhabinduvivarjitah // Ras_6.69

rekhabindusamayuktah khandascaiva tu yositah
trikonah pattala dirghah vijñeyaste napumsakah // Ras_6.70

sattvavanto balopeta lohe kramanasilinah
rasabandhakarah sighram pumvajrah suravandite // Ras_6.71

sarirakantijananah strivajrah svalpasaktayah
napumsakah sattvahinah kastam lohe kramanti ca // Ras_6.72

ksatriyah sarvakaryyesu varjyasca rasakarmani
uttama madhyamascaiva kanisthah parikirtitah // Ras_6.73

sthulatisthulamadhyasca suksmah suksmatarah priye
asphotadahabhedaisca nirvyanga nirupadravah
viryyavantasca te jyestha nirmala balavattarah // Ras_6.74

rasayane bhaved vipro hy animadigunapradah
ksatriyo mrtyunasartho valipalitarogaha // Ras_6.75

dravyakaro tatha vaisyah sariram drdhatam nayet
vyadhiprasamanam sudro vayahstambham karoti ca // Ras_6.76

klibe klivah striyah strinam sarbbesam purusa hitah //
Ras_6.77

yatha jatistathotsaham yatha sattvam tatha gunan
yatha rucistatha silam yatha silam tatha varam



yatha varastatha varnam kurvanti kulisah priye // Ras_6.78

syama sami ghanaravo vasabhunmattakodravah
akhukarni munitaruh kulattham camlavetasam // Ras_6.79

mesasrngi raso 'pyesam kandasya suranasya tu
sodhayettridinam vajram suddhimeti suresvari // Ras_6.80

mesasrngam bhujangasthi kurmaprstham silajatu
snukkilalarasam stanyam kantapasanameva ca // Ras_6.81

vajrakam capi vaikrantam tanmadhye praksipet priye
tivranale putam dattva putantam yavadagatam // Ras_6.82

kulattham kodravam capi hayamutrena pesayet
taptam nipecayet pithe yavattadbhasmatam gatam // Ras_6.83

esa kapaliko yogo vajramarana uttamah // Ras_6.84

maksikam mesasrngam ca silagandhakatankanam
vaikrantam talakam capi vajriksirapariplutam // Ras_6.85

lepam musodare dattva samavarttam tu karayet
mriyante hirakastatra dvandve samyanmilanti ca // Ras_6.86

gandhakam ca siladhatum bhramakasya mukham tatha
sasakasya ca dantamsca vetasamlena pesayat // Ras_6.87

anena siddhakalkena musalepam tu karayet
andhamusagatam dhmatam vajram tu mriyate ksanat // Ras_6.88

tenaiva militam vajram tarahemni na samsayah // Ras_6.89

talakam gandhakam kantam tapyam karpuratankanam
ciñcasthi mesasrngam ca strirajahparipesitam
musalepagatam dhmatam vajram tu mriyate ksanat // Ras_6.90

sarapunkhasya pañcangam pesyam strirajasa tatah
petaribijam athava sampesyam tandulambhasa // Ras_6.91

pesyam trikarsakarpasamulam va tandulambhasa
araktarakamulam va stristanyena tu pesitam // Ras_6.92

pesayedvajrakandam va vajriksirena suvrate
tatkalkaputitam dhmatam vajram caiva mrtam bhavet // Ras_6.93

mahanadisvetasuktyam dinamekantu bhavitam
ksirenottaravarunyah kalkenanena suvrate // Ras_6.94

talena mesasrngya ca vajravallya ca vestitam
andhamusagatam dhmatam vajram tu mriyate ksanat // Ras_6.95

kantasya pistikamadhye vajram devi viniksipet
pesayedgandhatailena mriyate vajram isvari // Ras_6.96

kulatthambhasi kasisasaurastritalakanvite



apamargaksarayute vajram siktam mrtam bhavet // Ras_6.97

amrtakandatimirabijatvakksiravestitam
mesasrngagatam vajram mrlliptam mriyate putaih // Ras_6.98

petari hamsapadi ca vajravalli ca suranam
asvatthasyankura devi sarve stristanyapesitah // Ras_6.99

anena siddhakalkena vestitam brhatiphale
ksiptam bahirmrda liptam mriyate saptabhih putaih // Ras_6.100

svetendurekhapuspambugandhakatrayamaksikaih
vestitam kulisam devi putapakat mrtam bhavet // Ras_6.101

asvatthabadaribhindimaksikam karkatasthi ca
snuhiksirena sampesya putadvipro mrto bhavet // Ras_6.102

karavirarkadugdhena mesasrngam sahingulam
udumbarasamayuktam putat ksatriyamaranam // Ras_6.103

bala catibala caiva gandhakam karkatasthi ca
ksirenottaravarunyah putanadvaisyamaranam // Ras_6.104

kandulasuranenaiva silaya lasunena ca
nyagrodhasankhadugdhena sudro 'pi mriyate ksanat // Ras_6.105

sthula bahusthulaputaih nasyanti phalakadayah
susvinna iva jayante mrdutvamupajayate // Ras_6.106

pistvamalakapañcangam gaurabham indravarunim
anena vestitam vajram mriyate saptabhih putaih // Ras_6.107

matrvahakajivasya madhye vajram viniksipet
dolasvede tryaham devi gunapattrasamam bhavet // Ras_6.108

erandavrksamadhye tu vajram devi viniksipet
ekamase gate devi gunapattrasamam bhavet // Ras_6.109

kantasya pistikamadhye vajram devi viniksipet
karpasanimbapattram ca badaripattrasamyutam // Ras_6.110

ekatra pesayettattu kantagolakavestitam
bahye tambulapattrena sthapayejjanumadhyatah // Ras_6.111

yamadvayena tadvajram jayate mrdu niscitam
tatksananmriyate vajram tare hemni na samsayah // Ras_6.112

jambiraphalamadhyastham vastrapotalikagatam
kvathayet kodravakvathe kramenanena tu tryaham
tadvajram jayate khotam hemna milati tatksanat // Ras_6.113

nagavallya praliptam tu tatpattrenaiva vestitam
janumadhye sthitam yamam mrdu samjayate dhruvam // Ras_6.114

mule vajralatayastu mrdu vajram viniksipet
putam dadyat prayatnena bhasmibhavati tatksanat // Ras_6.115



sukhadbandhakaram hy asu sattvam muñcati tatksanat
sarvamrtyuprasamanah sarvasiddhikaras ca te // Ras_6.116

asthisrnkhalamadhyastham krtva vajram virandhritam
jalabhande tu tat svinnam saptaham dravatam vrajet // Ras_6.117

ksaratrayam ramatham ca canakamlamlavetasam
ksiptva jvalamukhiksiram sthalakumbhirasena ca // Ras_6.118

etaistu marditam vajram snuhyarkapayasa tatha
dolayam svedayeddevi jayate rasavad yatha // Ras_6.119

athavapyabhrakam svinnam mauktikam ca pravalakam
maksikam nilapuspam ca pitam marakatam mahat
vaiduryasphatikadini dravanti salilam yatha // Ras_6.120

lohajatam tatha dhmatam agnivarnam tu drsyate
vapitam sakrd ekena mrtam jalasamam bhavet // Ras_6.121

muktaphalam tu saptaham vetasamlena bhavitam
jambirodaramadhyastham dhanyarasau nidhapayet
putapakena taccurnam jayate salilam yatha // Ras_6.122

srnu devi mahabhage vaikrantakhyam maharasam // Ras_6.123

daityendro mahisah siddho haradehasamudbhavah
durga bhagavati devi tam sulena vyamardayat // Ras_6.124

tasya raktam tu patitam yatra yatra sthitam bhuvi
tatra tatra tu vaikranto vajrakaro maharasah // Ras_6.125

vindhyasya daksine casti uttare nasti sarvatha
vikrntayati lohani tena vaikrantakah smrtah // Ras_6.126

svetah pitastatha rakto nilah paravataprabhah
mayuravalasadrsas canyo marakataprabhah // Ras_6.127

dehasiddhikarah krsnah pite pitah site sitah
sarvarthasiddhido raktah tatha marakataprabhah
sese dve nisphale varjye vaikrantamiti saptadha // Ras_6.128

yatra ksetre sthitam devi vaikrantam tatra bhairavam
vinayakam ca sampujya grhniyat sadhakottamah // Ras_6.129

vaikrantam curnitam suksmam surasuranamaskrtam
vyaghrikandasya madhyastham dhamayitva pute sthitam // Ras_6.130

asvamutrena mrdvagnau svedayet saptavasarat
chayasuskam tatah kuryad idam vaikrantamuttamam // Ras_6.131

athava lavanaksaramutramlakrsnatailakaih
kulatthakodravakvathe svedayet sapta vasaran // Ras_6.132

vandhyacurnam tu vaikrantam samamsena tu curnayet
ajamutrena sambhavya chayasuskam tu karayet



andhanale dhamitva tu musasattvam tu jayate // Ras_6.133

moksamoratapalasaksaragomutrabhavitam
vajrakandasiphakalkalaksatankanasamyutam // Ras_6.134

vaikrantasambhavam curnam mesasrngidravanvitam
pinditam mukamusayam dhmatam sattvam vimuñcati // Ras_6.135

vaikrantam vajrakandam ca pesayed vajravarina
mahise navanite ca saksaudram pinditam tatah
sodhayitva dhamet sattvam indragopasamam patet // Ras_6.136

ketakisvarasah kanksi manimattham sakhecaram
svedanajjayate devi vaikrantam rasasamnibham // Ras_6.137

suvarnam rajatam tamram kantalohasya va rajah
anena svedavidhina dravanti salilam yatha // Ras_6.138

ityuktamabhrakadinam caturnam laksanadikam
tanmamacaksva devesi kimanyacchrotum icchasi // Ras_6.139

iti sriparvatiparamesvarasamvade rasarnave rasasamhitayam
abhrakadilaksanasamskaranirnayo nama sasthah patalah

7
[maharasoparasalohalaksanasamskararatnadravanamarananirnayah]

saha laksanasamskarair ajñapaya maharasan
anyacca tadrsam deva rasavidyopakarakam // Ras_7.1

maksiko vimalah sailas capalo rasakastatha
sasyako daradascaiva srotoñjanam athastakam
astau maharasascaivam etan prathamatah srnu // Ras_7.2

krsnastu bharatam srutva yoganidramupagatah
tasya padatale viddham vyadhena mrgasankaya // Ras_7.3

ye tatra patita bhumau ksatadrudhirabindavah
te nimbaphalasamsthana jata vai maksikopalah // Ras_7.4

maksiko dvividhastatra pitasuklavibhagatah
vimalastrividho devi suklah pitasca lohitah // Ras_7.5

tailaranalatakresu gomutre kadalirase
kulatthakodravakvathaih maksikam vimalam tatha
muhuh suranakandastham svedayedvaravarnini // Ras_7.6

ksaramlalavanairandatailasarpihsamanvitam
putatrayam pradatavyam taddvayam sodhitam bhavet // Ras_7.7

maksikam curnitam stanyasnuhyarkaksirabhavitam
sattvam muñcati sudhmatam tankakankusthamoditam // Ras_7.8

kadalikandatulasinarangamlapariplutam
saptasaptaputopetam pañcadravakasamyutam



stristanyamoditam dhmatam sattvam muñcati maksikam // Ras_7.9

ksaudragandharvatailabhyam gomutrena ghrtena ca
kadalikandasarena bhavitam maksikam muhuh
musayam muñcati dhmatam sattvam sulvanibham mrdu // Ras_7.10

devadalirasam ksiptva padamsatankanairyutam
prakatam musikam krtva dhamet sattvam apeksitam // Ras_7.11

kimatra citram kadalirasena supacitam suranakandasampute
vataritailena putena tapyam putena dagdham varasuddhim eti //
Ras_7.12

gomutraisca snuhiksiraih bhavyamerandatailakaih
maksikam dinam ekam tu marditam vatakikrtam
abhravaddhamayet sattvam sasyakasyapyayam vidhih // Ras_7.13

tapyam avartakam dhatumaksikam madhudhatukam
maksikam tiktamadhuram meharsahksayakusthanut
kaphapittaharam balyam yogavahi rasayanam // Ras_7.14

jvarasamnipatadaridryanyapi yannamakathanamatrena /
nasyanti yojanasate kas tasmallohavedhakarah // Ras_7.15*

vimalam sigrutoyena kanksikasisatankanaih
vajrakandasamayuktam bhavitam kadalirasaih // Ras_7.16

moksakaksarasamyuktam dhamitam mukamusaya
sattvam candrarkasamkasam prayacchati na samsayah // Ras_7.17

patito 'patitasceti dvividhah saila isvari
granthantare 'pi kirtyo 'sau kirtito bahubhih suraih // Ras_7.18

nidaghe gharmasamtapta dhatusaram dharadharah
niryasam ca vimuñcanti tacchilajatu kirtitam // Ras_7.19

silavad dhatukam dhmatam sailajam girisanujam
jatvadrijam girih sailah proktastvayanukirtitah // Ras_7.20

ksaramlagojalairdhmatam sudhyate ca silajatu
athava goghrtenapi triphaladvyardrakadravaih
lohapatre viniksipya sodhayettattu yatnatah // Ras_7.21

sailam vicurnayitva tu dhanyamlopavisair visaih
pindam baddhva tu vidhivat patayeccapalam yatha // Ras_7.22

gaurah sveto 'runah krsnas capalastu prasasyate
haimabhascaiva tarabho visesadrasabandhakah // Ras_7.23

sesau madhyau ca laksavat sighradravau tu nisphalau
vangavaddravate vahnau capalastena kirtitah // Ras_7.24

vastrena baddhva capalam langhayedyadi sagaram
vastram ca vestayet sadyah tenasau capalah smrtah // Ras_7.25



sarayet putapakena capalam girimastake
dehabandham karotyeva visesadrasabandhanam // Ras_7.26

capalascapalavedham karoti ghanavaccalah
capalo lekhanah snigdho dehalohakaro matah // Ras_7.27

mrttikagudapasanabhedato rasakastridha // Ras_7.28

pitastu mrttikakaro mrttikarasako varah
gudabho madhyamo jñeyah pasanabhah kanisthakah // Ras_7.29

katukalabuniryasenalodya rasakam pacet
suddho dosavinirmuktah pitavarnastu jayate // Ras_7.30

kimatra citram rasakam rasena rajasvalayah kusumena bhavitam
kramena krtva uragena rañjitam karoti sulbam triputena kañcanam
// Ras_7.31

ksiyate napi vahnisthah sattvarupo mahabalah // Ras_7.32

rasakam curnayitva tu baddhva vastre vicaksanah
mutre nidhapayet strinam saptaratram suresvari // Ras_7.33

puspanam raktapitanam rasaih pattraisca bhavayet // Ras_7.34

ksaraih snehaistatha camlaih bhavitam rasakam muhuh
urnalaksanisapathyabhulatadhumasamyutam // Ras_7.35

mukamusagatam dhmatam tankanena samanvitam
sattvam kutilasamkasam muñcatyeva na samsayah // Ras_7.36

gobhaddo rasakastuttham ksitikitto rasodbhavah
kharparo netrarogarih ritikrttamrarañjakah // Ras_7.37

rasako rañjako rukso vatakrt slesmanasanah
tridosaghnam tu tatsattvam netradosavinasanam // Ras_7.38

kalakutavisam pitva garudah sodhumaksamah
sudhamapi tathavamat bhukta asivisamrte
svayam vinirgate cañcvoh sasyako 'bhut sa kalikah // Ras_7.39

ekadha sasyakastasya strimutre bhavayedrajah
sasasonitamadhye va dinamekam nidhapayet // Ras_7.40

tasya curnam mahesani padasaubhagyasamyutam
karañjatailamadhyastham dinamekam nidhapayet // Ras_7.41

madhyasthamandhamusayah dhamayet kokilatrayam
indragopakasamkasam sattvam patati sobhanam // Ras_7.42

ekadha sasyakastasmat dhmato nipatito bhavet
kalikarahito raktah sikhikanthasamakrtih // Ras_7.43

sasyo mayuratuttham syat vahnikrt kalanasanah
rasayane tu yogyah syad vayahstambhakaro bhavet // Ras_7.44



sasyakah suddhimapnoti raktavargena bhavitah // Ras_7.45

daradastrividhah proktas carmarah sukatundakah
hamsapadastrtiyah syad gunavanuttarottarah // Ras_7.46

curnaparadabhedena dvividho daradah punah // Ras_7.47

gomamse mahise mutre dadhyamlatilatailayoh
ekaikam tridinam paktva sikhipittena bhavayet // Ras_7.48

daradam patanayantre patayet salilasaye
sattvam tu sutasamkasam jayate natra samsayah // Ras_7.49

laghukandaraso mleccho hingulam curnaparadam
maniragajamasyaiva nama carmaragandhikam // Ras_7.50

tiktosnam hingulam divyam rasagandhakasambhavam
lohakusthaharam divyabalamedhagnidipanam // Ras_7.51

kimatra citram daradah subhavitah ksirena mesya bahuso
'mlavargaih
sitam suvarnam bahugharmatapitam karoti saksadvarakunkumaprabham
// Ras_7.52

valmikasikharakaram bhange nilotpaladyuti
ghrstam tu gairikacchayam srotojam suravandite // Ras_7.53

gosakrdrasamutresu ghrtaksaudravasasu ca
bhavitam bahusastacca ksipram badhnati sutakam // Ras_7.54

evam maharasah proktah srnusvoparasan priye // Ras_7.55

gandhakastalakah sila saurastri khagagairikam
rajavartasca kankustham asta uparasah smrtah // Ras_7.56

svetadvipe pura devi sarvaratnavibhusite
sarvakamamaye ramye tire ksirapayonidheh // Ras_7.57

vidyadharibhirmukhyabhir anganabhisca yosite
siddhanganabhistvistabhis tathaivapsarasam ganaih // Ras_7.58

devanganabhiranyabhih kriditabhih pura priye
gitanrtyairvicitraisca vadyairnanavidhaistatha // Ras_7.59

evam samkridamanayas tavabhut prasrtam rajah
tadrajo 'tiva susroni sugandhi sumanoharam // Ras_7.60

rajasascatibahulyat vasaste raktatam yayau
tatra tyaktva tu tadvasah susnata ksirasagare // Ras_7.61

vrta devanganabhistvam suraiscapi puram gata
urmibhiste rajovastram nitam madhye payonidheh // Ras_7.62

evam te sonitam bhadre pravistam ksirasagare
ksirabdhimathane caitad amrtena sahotthitam
nijagandhena tan sarvan harsayaddevadanavan // Ras_7.63



tato devaganairuktam gandhakakhyo bhavatvayam // Ras_7.64

rasasya bandhanarthaya jaranaya bhavatvayam
ye gunah parade proktas te caivatra bhavantviti // Ras_7.65

iti devaganaih pritaih pura proktam suresvari
tenayam gandhako nama vikhyatah ksitimandale // Ras_7.66

sa capi trividho devi sukacañcunibho varah
madhyamah pitavarnah syac chuklavarno 'dhamah priye // Ras_7.67

karañjairandatailena dravayitvajadugdhake
siñcedunmattaniryase trinvaramstam prthak prthak // Ras_7.68

jvalinibijacurnena matsyapittaisca bhavayet
bhrngambhasa va saptaham bhavitah ksalito 'mbhasa // Ras_7.69

tapito badarangaraih ghrtakte lohabhajane
avartitasca mrdvagnau ghrtaktakarpatopari // Ras_7.70

ksipram bhrngasya niryase ksalito gandhako hitah // Ras_7.71

gandhako hi svabhavena rasarupah svarupatah
gandhakam sodhayet ksire srngaverarase tatha // Ras_7.72

rase ca bhrngarajasya nimbukasya rase tatha
sodhitah saptavarani gandhako jayate 'malah // Ras_7.73

talakah patalah pindo dvidha tatradya uttamah
kusmande tu satam varan talakam svedayedbudhah // Ras_7.74

snukksirakatukalaburasayoh saptadha prthak
tilasarsapasigruni laksa ca lavanam gudah
tankanam ca yutairhyetaih talakam bhudhare dravet // Ras_7.75

vyadhighataphalaksaram madhukusmandakam tatha
dravaih punarnavodbhutaih saptaham mardayedbudhah // Ras_7.76

dattva padamsakam sarvam tatah patanayantrake
dadyat putam gajakaram patet sattvam sutalakat // Ras_7.77

rakta sila tu gomamse lungamlena vipacita
tam raktapitapuspanam rasaih pittaisca bhavayet // Ras_7.78

sita krsna ca saurastri curnakhandatmika ca sa //
Ras_7.79

gopittena satam varan saurastrim bhavayettatah
dhamitva patayet sattvam kramanam catiguhyakam // Ras_7.80

kasisam trividham suklam krsnam pitamiti priye // Ras_7.81

kasisam curnayitva tu kasamardarasena ca
rajakosatakitoyaih pittaisca paribhavayet // Ras_7.82

gairikam trividham raktahemakevalabhedatah



raktavargarasakvathapittaistadbhavayet prthak // Ras_7.83

anena kramayogena gairikam vimalam dhamet
kramat sitam ca raktam ca sattvam patati sobhanam // Ras_7.84

rajavarto dvidha devi gulikacurnabhedatah // Ras_7.85

taccurnam devadevesi mahisiksirasamyutam
vipacedayase patre goghrtena vimisritam // Ras_7.86

taccurnitam suresani kunatighrtamisritam
saubhagyapañcagavyena pindibaddham tu karayet
dhamitam khadirangaraih sattvam muñcati sobhanam // Ras_7.87

kankustham vidrumacchayam tacca sattvamayam priye // Ras_7.88

suryavartodakakanavahnisigrusipharasaih
kadalikandasarena vandhyakosatakirasaih // Ras_7.89

kakamacidevadalivajrakandarasaistatha
ebhir vyastaih samastairva ksaramlasnehasaindhavaih
maharasascoparasah suddhimayanti bhavitah // Ras_7.90

laksalavanasaubhagyadhumasarakatutrayam
sigrumulamadhucchistam pathyagugguludhatavah // Ras_7.91

sarjikasarjaniryasapinyakornasamanvitam
paravatamalaksudramatsyadravakapañcakam // Ras_7.92

tilasarsapagodhumamasanispavacikkasam
chagaksirena samyuktam vajrapindi tu kirtita // Ras_7.93

anaya vajrapindya tu pañcamahisayuktaya
maharasa moditastu pañcagavyena bhavitah // Ras_7.94

kosthe kharagnina dhmatah sattvam muñcanti suvrate
evam silabhyo jivebhyo mrdbhyah sattvam prajayate // Ras_7.95

evam coparasah proktah srnu lohanyatah param // Ras_7.96

suvarnam rajatam tamram tiksnam vangam bhujamgamam
loham tu sadvidham tacca yatha purvam tadaksayam // Ras_7.97

tatraditah suresani saram lohadvayam smrtam
sadharane tiksnasulve vanganagau tu putikau // Ras_7.98

rasajam ksetrajam caiva lohasamkarajam tatha
trividham jayate hema caturtham nopalabhyate // Ras_7.99

raktabham pitavarnam ca dvividham devi kañcanam
dahe raktam sitam chede nikase kunkumaprabham // Ras_7.100

sagauravam mrdu snigdham tarasulvavivarjitam
hema sodasavarnadhyam sasyate dehalohayoh // Ras_7.101

mrttika matulungamlaih pañcavasarabhavita



sabhasmalavana hema sodhayet putapakatah // Ras_7.102

suklam ca tarakrsnam ca dvividham rajatam priye
guru snigdham mrdu svetam taramuttamamisyate // Ras_7.103

nagena ksararajena dravitam suddhimicchati
taram trivaram niksiptam pisacitailamadhyatah // Ras_7.104

tamram ca dvividham proktam raktam krsnam suresvari
ghanaghatasaham snigdham raktapattram mrduttamam // Ras_7.105

snuhyarkaksiralavanaksaramlaparilepitam
tamrapattram ca nirgundirasamadhye tu dhalayet // Ras_7.106

rohanam vajaram caiva trtiyam ca padalakam
iti tiksnam tridha tacca kantalohamiti smrtam // Ras_7.107

nilam krsnamiti snigdham suksmadharamayah subham
guduci hamsapadi ca naktamalah phalatrayam // Ras_7.108

gopalaki gorasanam tumbururlohanighnakah
esam rase dhalayettat giridosanivrttaye // Ras_7.109

trapu ca dvividham jñeyam svetakrsnavibhedatah
svetam laghu mrdu snigdham uttamam vangamucyate // Ras_7.110

nagastvekavidho devi sighradravi mrdurguruh // Ras_7.111

mahisasyasthicurnena vapattanmutrasecanat
vangam suddham bhavettadvat nago nagasthimutratah // Ras_7.112

gauriphalani ksurako rajanitumburuni ca
kuberaksasya bijani mallikayasca sundari // Ras_7.113

palasasuskapamargaksarasnukksirayogatah
saptadha parivapena sodhayanti bhujamgamam // Ras_7.114

snuhiksirasamayogat vangam cavapayettatah // Ras_7.115

snuhyarkaksirahalinikañcukikandacitrakaih
guñjakarañjadhutturahayagandhanghritalakaih // Ras_7.116

naktamalengudisakravarunimulasamyutaih
pistairmahisatakre tu saptaratrositaistatah
nisekah sarvalohanam malam hanti na samsayah // Ras_7.117

devadaliphalarajahsvarasairbhavitam muhuh
dravayet kanakam vapat bhuyo na kathinam bhavet // Ras_7.118

akhilani ca sattvani dravayet tatprabhavatah // Ras_7.119

samamsam suragopasya suradalyasca yadrajah
avapat kurute devi kanakam jalasamnibham // Ras_7.120

mandukasthivasatankahayalalendragopakaih
prativapena kanakam suciram tisthati drutam // Ras_7.121



trihsaptakrtvo gomutre jvalinibhasma galitam
sosayettasya vapena tiksnam musagatam dravet // Ras_7.122

trihsaptakrtvo niculabhasmana bhavitena tu
ketakyastu rasaistiksnam avapaddravatam vrajet // Ras_7.123

pakvadhatriphalarasaih sankhe saptahabhavitam
punah kañcukitoyena bhavitam saptavasaram // Ras_7.124

saravayugalantahstham sudrdham paridhamitam
tattiksnacurnam devesi rasarupam prajayate // Ras_7.125

talakam gandhapasanasilamaksikagairikam
kasisam khandasaurastritutthamabhrakameva ca // Ras_7.126

svasrgalataraksunam kukkutasya malam tatha
mayuragrdhramarjaravistha ca samabhagakam // Ras_7.127

bhavayettrih snuhiksirair devadalirasena ca
tatkalkam astamamsena lohapattrani lepayet // Ras_7.128

dhamed drutam bhavelloham etaireva nisecayet
ankolasya tu mulani kañjikena prapesayet
lohalepam tato dadyat agnistham dharayet priye // Ras_7.129

punarlepam tato dadyat paricchinnarasena tu
matsyapittena devesi vahnistham dharayet priye // Ras_7.130

punarlepam prakurvita langalikandasambhavam
tribhirlepairdrutam loham nirmalam svacchavarivat // Ras_7.131

curnitam devi kurmasthi mesasrngam silajatu
kurute prativapena balavajjalavat sthiram // Ras_7.132

arkapamargamusaliniculam citrakam tatha
kadali potaki dali ksaramesam tu sadhayet // Ras_7.133

galayenmahise mutre sadvaransuravandite
avapaddravayedetadabhrasattvadijam rajah // Ras_7.134

dantidanto visesena dravayet salilam yatha // Ras_7.135

rasenottaravarunyah plutam vaikrantajam rajah
prativapena lohani dravayet salilopamam // Ras_7.136

ratnanam dravanam vaksye gaganasya drutim tatha // Ras_7.137

triphala ca trikatukam triksaram patupañcakam
bala catibala caiva trtiya ca mahabala // Ras_7.138

asvagandha cavi nari bhulata matrvahakah
gopendramandali caiva sadbindurdvimukhi tatha // Ras_7.139

dhira suranakandasca kañcuki ca punarnava
snuhyarkonmattahalini patha cottaravaruni // Ras_7.140



ayaskanto goksurasca mrdudurvamlavetasam
silajatu ca sauviram visagandhakatankanam // Ras_7.141

prthagdasapalam sarvam suksmacurnam tu karayet
kumbhadvayam kulatthanam kasthena tinisasya ca // Ras_7.142

kvathayenmrdutapena yavat kumbhavasesitam
tena kvathena taccurnam bhavayedekavimsatim // Ras_7.143

ratnani tena liptani tatkvathastham dhamet punah
ahoratrena tanyasu dravanti salilam yatha // Ras_7.144

abhrakadini lohani dravanti hy avicaratah
nirmalani ca jayante harabijopamani ca // Ras_7.145

milanti ca rasenasu vahnisthanyaksayani ca
tair drutaih sparsamatrena ksanad badhyeta sutakah // Ras_7.146

lohanam maranam vaksye samahitamanah srnu
snuhiksirena sinduram kanakam rajatam punah // Ras_7.147

tenaiva maksikam tamram ajaksirena gandhakam
stanyena hingulam tiksnam vangatalapalasakam // Ras_7.148

nagam silarkaksirena svacchapattrikrtam priye
marayet putapakena niruttham bhasma jayate // Ras_7.149

na so 'sti lohamatamgo yam na gandhakakesari
nihanyadgandhamatrena yadva maksikakesari // Ras_7.150

rasibhavanti lohani mrtani suravandite
haranti rogan sakalan rasayuktani kim punah
silanannasayantyeva valipalitarugjarah // Ras_7.151

vajramaksikatiksnabhram sasyate dehakarmani
nagam vangam suviram ca dravyakarmani yojayet // Ras_7.152

paribalam tu yalloham tatha ca malayodbhavam
etallohadvayam devi visesaddeharaksanam // Ras_7.153

ragam maharasadinam jñatva bijani sadhayet
tanmamacaksva devesi kimanyacchrotumarhasi // Ras_7.154

8 [bijasadhana]

maharasanam lohanam ratnanam ca suresvara
ragasamkhyam tatha bijasadhanam ca vada prabho // Ras_8.1

maharasesu dvigunas tamraragah suresvari
giridose ksayam nite sutakam rañjayanti te // Ras_8.2

sasyakascapalas caiva rajavartasca maksikah
vimalo gairikam caisam ekaikam dvigunam bhavet // Ras_8.3

bhramakadisu kantesvapy ekadvitriguno hi sah
ekaikamabhrake caiva svetapitarunah site // Ras_8.4



astadasasahasrani sthita ragasca gandhake
ayutam darade devi silayam dvisahasrakam // Ras_8.5

rasake saptasahasram kankusthe tu catustayam
rasagarbhe prakasante jaranam tu bhavedyadi // Ras_8.6

dvadasagram satam pañca nage raga vyavasthitah
satahinam sahasram tu vange raga vyavasthitah // Ras_8.7

raganam satapañcasat sulvamadhye vyavasthitah
raktapitasca suklasca hemni ragasca sodasa // Ras_8.8

ragah sastisahasrani sakranile vyavasthitah
mahanile ca devesi te raga dvigunah sthitah // Ras_8.9

manikye tu suresani raga laksatrayodasa
gajavarisamutpannam ratnam muktaphalam viduh // Ras_8.10

gaje trini sahasrani satsahasrani varije
navalaksam ca raganam padmarage vyavasthitah // Ras_8.11

bhedayet sarvalohani yacca kena na bhidyate
tadvajram tasya devesi ragam laksadvayam viduh // Ras_8.12

sodasaiva sahasrani pusparage vyavasthitah
padonalaksaragastu prokta marakate priye // Ras_8.13

ragasamkhyam na janati samkrantasya rasasya tu
adhikam marayelloham hinam caiva prakasayet // Ras_8.14

manavendrah prakurvita yo hi janati parvati
satakotipramanena ragasamkhyam prakalpayet
sparsanam caivamalokya satakotistu vidhyate // Ras_8.15

atah param pravaksyami bijanam sadhanam priye
hemataravasadbijam dvividham tavadisvari // Ras_8.16

pitarunairhemabijam tarabijam sitairbhavet
kalpitam rañjitam pakvam iti bhuyastridha bhavet // Ras_8.17

kalpitam dvividham tacca suddhamisravibhedatah // Ras_8.18

rasoparasalohanam bijanam kalpanam prthak
suddham misram tu samyogat yathalabham suresvari // Ras_8.19

sattvamavartitam vyomni sodhitam kacatankanaih
ciñcaphalamlanirgundipattrakalkanisecanaih
pakvam nividitam devi rasapistiksamam bhavet // Ras_8.20

snehaksaramlavargaisca silayasca putatrayat
mrtahe dhupanayantre dhupagandhanulepanat
vangasyapi vidhanena talakasya hatasya va // Ras_8.21

tapyahingulayorvapi hate ca rasakasya va
rasagarbhe dravet krsnam pattram kanakatarayoh // Ras_8.22



samkarakhyam tu durmelyam priye mrdukharahvayam
tatah sammrditam devi dvamdvamelapanam drutam
bhavet samarasam garbhe rasarajasya ca dravet // Ras_8.23

atah param pravaksyami dvamdvamelapanam srnu // Ras_8.24

varsabhukadalikandakakamacipunarnavah
curnam narakapalam ca guñjatankanasamyutam
ksiratailena sudhmatam hemabhram milati priye // Ras_8.25

anenaiva vidhanena tarabhramapi melayet // Ras_8.26

vangamavartya devesi punah sutakayojitam
kadalikandatoyena mardayettankananvitam
andhamusagatam dhmatam vangabhram milati ksanat // Ras_8.27

curnam narakapalasya stristanyam vanasigrukam
guñjatankanasamyuktam vangabhram milati ksanat //
Ras_8.28

abhrakam curnayitva tu kakamacirasaplutam
kapitthatoyasamsprstam rasatankanasamyutam
vangapattrantaranyastam dhmatam vangabhrakam milet // Ras_8.29

avartya katutailena bhasmapamargajam ksipet
vangabhram haritalam ca nagabhre tu manahsilah // Ras_8.30

hemabhram nagatapyena tarabhram vangatalakat
gandhakena tu sulvabhram tiksnabhram sindhuhingulat
vangabhram haritalena nagabhram silaya milet // Ras_8.31

langali camarikesam karpasasthikulatthakam
bhulata casmadalani stristanyam suragopakah // Ras_8.32

etatpraliptamusayam sudhmatastivravahnina
kantabhrasailavimala milanti sakalan ksanat // Ras_8.33

latachuchundarimamsam visatankanayojitam
musalepena kurute sarvadvamdvesu melanam // Ras_8.34

abhrakam surasa srngam mandukasya vasa visam
guñjatankanayogena sarvasattvesu melanam // Ras_8.35

tankanornagirijatukarnakhyamalakarkataih
milanti sarvadvamdvani stristanyaparipesitaih // Ras_8.36

dhatakiguggulugudasarjayavakatankanaih
stristanyapesitaih sarvam dvamdvajam tu rasayane // Ras_8.37

khasattvam suksmacurnam tu purvakalkena samyutam
andhamusagatam dhmatam samkaram milati ksanat // Ras_8.38

vapitam tapyarasakasasyakairdaradena ca
khasattvam syannibaddham ca drdham dhmatam milettatah //
Ras_8.39



rasoparasalohani sarvanyekatra dhamayet
anyonyam dvamdvatam yanti dravanti salilam yatha // Ras_8.40

bijani kalpitanyevam rañjitani param srnu // Ras_8.41

ghanam maksikacurnena sulvacurnena rañjitam
dvamdvitam tapyasattvena rasarajasya rañjanam // Ras_8.42

araktavalligomutrah bahudha paribhavitaih
kunatigandhapasanair hemamaksikahingulaih // Ras_8.43

vapitam sevitam raktaganaih snehairmrtam tatah
rañjanam rasarajasya tiksnatamrau visesatah // Ras_8.44

kevalam vimalam tamram vapitam daradena ca
kurute trigunam jirnam laksabham nirmalam rasam // Ras_8.45

rasakam dvigunam dattva tamram sudhmatamisvari
krsnabhrakasya curnam ca raktavargair muhuh putaih //
Ras_8.46

tapyena va mrtam hema trigunena nivapitam
bhandikayam tu rasakam tapyasaindhavasamyutam // Ras_8.47

indragopanibham yavat sarvam dvigunajaranat
drutam hemanibham sutam kurute natra samsayah // Ras_8.48

abhrakam hema tamram ca silaya maksikena ca
gairikena ca mukhyena rasakena ca rañjayet // Ras_8.49

bijani rañjitanyevam pakvabijanyatah srnu // Ras_8.50

maharasanuparasan tiksnalohani ca ksipet
samamsam samamaksikam gandhakavapayogatah // Ras_8.51

sataso vapayedetat aksinam savasesitam
samamsam rasarajasya garbhe dravati niscitam // Ras_8.52

tadetadvistikastambhe jaranayam suresvari
rañjane rasarajasya saranayam ca sasyate // Ras_8.53

tadeva sataso raktaganaih snehairnisecitam
adhikam sasyate tesu sahasramsena vedhakrt // Ras_8.54

nirvyudham nagavangabhyam kriyayam hematarayoh
khasattvam ravina yojyam dvamdvitam syadrasayane // Ras_8.55

sasnehaksarapañcamlaih rasaistaistalakadibhih
samadvitrigunan tamre vahayedvangapannagan // Ras_8.56

raktasnehanisiktam tad rasakrstiriti smrtam // Ras_8.57

maksikam gandhapasanam haritalam manahsilam
vaikrantakam kantamukhyam sasyakam vimalañjanam
rasakam vapitam sasvaccurnitam hemni vahayet // Ras_8.58



lohaparpatikatapyakankusthavimalabhrakaih
mrtasulvasilasattvasnuhyarkaksirahingulaih
nago nirjivatam yati putayogaih punah punah // Ras_8.59

rasatalakasankhabhraciñcaksaraistatha trapuh
mrtam nagam mrtam vangam sulvam tiksnam ca va mrtam
ekaikamuttame hemni vahayet suravandite // Ras_8.60

nirutthe pannage hemni nirvyudhe sataso gane
gorocananibham dhama bhaskare tarasamnibham // Ras_8.61

tiksnabhrakam ravisamam maksikam dvigunam tatha
avartitam curnitam ca maritam saptabhih putaih // Ras_8.62

vyudhe satagune hemni tadbijam jarayet samam
candrarkapattralepena satabhagena vedhayet // Ras_8.63

urdhvadho maksikam dattva sulvam hemasamam bhavet
evam dasagunam vyudham bijam karanasamnibham // Ras_8.64

rasakabhram kantatamre bhagavrddhya dhamettatah
maksikena hatam tacca bije nirvahayet priye // Ras_8.65

dvatrimsadgunitam hemni nagam tapyam hatam vahet
trimsadgunasilavapam nagabijamudahrtam // Ras_8.66

tapyatalakavapena sattvam pitabhrakasya tu
bije nirvahayed etat yosamrstasya vedhakam // Ras_8.67

nagah karoti mrdutam nirvyudhastam ca raktatam
vapitam pitatam tiksnam kantastham kalikam visam //
Ras_8.68

hemabijamiti proktam tarabijamatah srnu // Ras_8.69

tiksnabhratapyavimalarasakam samabhagikam
vangabhagastu catvarah sarvam dhmatam vicurnitam // Ras_8.70

putena nihatam karyam vyudham taram tu vedhayet
dvatrimsatsadgunam tare vange tapyam hatam vahet
trimsadgunat talavapat vangabijamudahrtam // Ras_8.71

kutilam vimalam tiksnam khasattvam capi vahayet
vangabhram tapyasattvam va talamaksikavapatah
suklapuspaganaih sekam snehayuktaistu karayet // Ras_8.72

uktani tarabijani bijanam rañjanam srnu // Ras_8.73

tiksnamaksikasulvam ca nagam capalamaritam
sindurasamnibham yavat tena bijani rañjayet // Ras_8.74

nidhaya kharpare nagam brahmabijadalaih saha
dagdhamagnimadho dattva vahnivarnam yada bhavet // Ras_8.75

vasakena vibhitena sakakimsukasigrubhih



korandakasya puspena bakulasyarjunasya ca // Ras_8.76

ahimarena naginya kumarya nagakanyaya
silaya ca trigunaya kvathitenajavarina // Ras_8.77

bhavitam kharparastham ca plavayitva punah punah
saptabhirdivasaireva maritam suravandite // Ras_8.78

putayedgandhakenadav amlaisca tadanantaram
idam dalanam bijanam rasarajasya rañjane
udghate kramane yojyam pististambhe visesatah // Ras_8.79

mañjisthakimsukarase khadiram raktacandanam
karaviram devadarum saralam rajanidvayam // Ras_8.80

anyani raktapuspani pistva laksarasena tu
tailam vipacayeddevi tena bijani rañjayet // Ras_8.81

dvigune raktapuspanam raktapitaganasya ca
kvathe caturgune ksire tailamekam suresvari // Ras_8.82

jyotismatikarañjakhyakatutumbisamudbhavam
patalipippalikamakakatundirasanvitam // Ras_8.83

bhekasukaramesahimatsyakurmajalaukasam
vasaya caikaya yuktam sodasamsaih supesitaih // Ras_8.84

bhulatamalamaksikadvamdvamelapanausadhaih
pacitam galitam caitat sarana tailamucyate // Ras_8.85

rasatulyam yatha bijam gatam garbhadrutim priye
vyapakatvena sarve ca samabhagastathesyate // Ras_8.86

pakvam srestham samam garbhe yaddravedrañjayecca tam // Ras_8.87

evamuktani bijani jarayedvidayogatah
tanmamacaksva devesi kimanyacchrotumicchasi // Ras_8.88

9 [vidakathana]

bijanam kalanam proktam visesena ca sadhanam
jaryante tani yaih sute tan vidan vaktumarhasi // Ras_9.1

kasisam saindhavam kanksi sauviram vyosagandhakam
sauvarcalam sarjika ca malatinirasambhavam
sigrumularasaih sikto vido 'yam sarvajaranah // Ras_9.2

nirdagdham sankhacurnam tu raviksirasataplutam
putitam bahuso devi prasasto jaranavidah // Ras_9.3

sataso va plutam curnam gandhakasya gavam jalaih // Ras_9.4

nirdagdham sankhacurnam tu sigrumulambubhavitam
sataso visasindhutthasamyutam vadavamukham // Ras_9.5

tankanam sataso devi bhavayet kimsukadravaih



vido vahnimukhakhyo 'yam lohanam jarane priye // Ras_9.6

culika gandhapasanah kantasya ca mukham priye
ekaikameva paryaptam lauhacurnasya jarane // Ras_9.7

gandhatalakasindhuttham culitankanabhukhagam
ksarairmutraisca vipaced ayam jvalamukho vidah // Ras_9.8

ekavimsatiparyayam devadalidaladravaih
bhavito niculaksarah sarvasattvani jarayet // Ras_9.9

vastukairandakadalidevadalipunarnavam
vasa palasaniculam tilakañcanamaksikam // Ras_9.10

sarvangam khandasaschinnam natisuskam silatale
dagdhakandais tilanam tu pañcangam mulakasya ca // Ras_9.11

plavayenmutravargena jalam tasmat parisrutam
lohapatre pacedyantre hamsapake 'gnimanavit // Ras_9.12

baspanam budbudanam ca bahunamudgamo yada
tada kasisasaurastriksaratrayakatutrayam // Ras_9.13

gandhakam ca sitam hingulavanani ca sat tatha
esam curnam ksipedesa lohasamputamadhyagah
saptaham bhugatah pascad dhanyasthah pravaro vidah // Ras_9.14

jambiramlena pacanam sigrumuladravena ca
culikagandhakasiktau dvau vidau satasah kramat // Ras_9.15

kosatakidalarasaih ksarairva niculodbhavaih
devadalisivabijam guñjasaindhavatankanam
bhavayedamlavargena vido 'yam hemajaranah // Ras_9.16

mulakardrakacitranam ksarair gomutragalitaih
gandhakah sataso bhavyo vido 'yam hemajarane // Ras_9.17

haritalasilaksaro lavanam sankhasuktika
hamsapakavipakvo 'yam vidah syaddhemajarane // Ras_9.18

evam samgrhya sambharan rasakarma samacaret
tanmamacaksva devesi kimanyacchrotumicchasi // Ras_9.19

10 [rasasodhana]

rasasya laksanam kimva rasakarma ca kidrsam
tanna janami devesa vaktumarhasi tattvatah // Ras_10.1

pragevokta rasotpattis tallaksanam atah srnu // Ras_10.2

tasya namasahasrani ayutanyarbudani ca
sakyate na maya vaktum samksepat kathyate srnu // Ras_10.3

raso rasendrah sutasca paradascatha misrakah // Ras_10.4

rasam siddharasam vidyat siddhaksetrasamasrayam



nasayet sakalan rogan valipalitameva sah // Ras_10.5

dehalohakaram suddham rasendramadhuna srnu
sarire hemni karta ca jarane saranasu ca // Ras_10.6

isatpitasca ruksango dosayuktasca sutakah // Ras_10.7

yo bahyabhyantare sveto bahulam kañcukavrtah
tam vidyat paradam devi tarakarmani yojayet // Ras_10.8:

yatha kañjikasamsparsat ksirabhandam vinasyati
tatha hema sariram ca paradena vinasyati // Ras_10.8:

mayurapattrikabhasam misrakam ca vidurbudhah
dhumravarnam rasam drstva visesenopalabhyate
misrakam tu vijaniyad udvahakarmakarakam // Ras_10.9

evam pañcavidha devi rasabheda nirupitah // Ras_10.10

svedanam mardanam caiva caranam jaranam tatha
dravanam rañjanam caiva saranam kramanam kramat
iti yo vetti tattvena tasya sidhyati sutakah // Ras_10.11

tivratvam jayate svedat amalatvam ca mardanat
caranena balam kuryat jaranadbandhanam bhavet // Ras_10.12

ekatvam dravanat tasya raktatvam raktakañjanat
vyapitvam saranat tasya kramitvam kramanattatha // Ras_10.13

malago malarupena tvarito hamsago bhavet
malago malarupena sadhumo dhumago bhavet // Ras_10.14

anya jivagatirdevi jivo 'ndadiva niskramet
sa tavajjivayejjivam tena jivo rasah smrtah // Ras_10.15

catustayi gatistasya nipunena tu labhyate
catasro gatayo drsya adrsya pañcami gatih // Ras_10.16

mantradhyanadina tasya ksiyate pañcami gatih // Ras_10.17

dhumasciticitiscaiva mandukaplutireva ca
akampasca vikampasca pañcavastha rasasya tu // Ras_10.18

mathyamanasya kalkena sambhaveddhi gatitrayam
jale gatirmalagatih punar hamsagatistatah // Ras_10.19

hema dattva tatah suddham tattu stambhen niyamake
niyamakaganausadhya rasam dattva vipacayet // Ras_10.20

niyamito na prayati tatha dhumagatim sive // Ras_10.21

kanikacalarahito budbudaiscapavarjitah
niyamito bhavatyesa cullikagnisahastatha // Ras_10.22

aniyamya yada sutam jarayet kañjikasaye
jayate niscitam bhadre tada tasya gatitrayam // Ras_10.23



dolasvedena cavasyam svedito hi dinatrayam
vasubhantadibhirdevi rasarajo na hiyate // Ras_10.24

aksinam tu rasam drstva dadyadvyomadikam tatah
svedanam ca tatah karma diyamanasya mardanam // Ras_10.25

rasalingita aharah pistiketyabhidhiyate
taddrutam rasagarbhe tu jaranam parikirtitam // Ras_10.26

jarana tatsamakhyata tadevam copalabhyate
jirnante rañjanam karyam raktavargaganena ca // Ras_10.27

jirnam jirnam tu samraktam samahemna tu sarayet
saranayantrayogena badhyate sarito rasah // Ras_10.28

saritah saritascaiva yatha bhavati sutakah
kramanena samayuktam tam ca vedhe niyojayet // Ras_10.29

arotah parado brahma murchitastu janardanah
baddhastu rudrarupah syat karmayogabaladrasah // Ras_10.30

srnu devi pravaksyami karmayogasya vistaram // Ras_10.31

paradasya trayo dosa visam vahnirmalas tatha
visena savisam vidyat vahnau kusthi bhavennarah
malenodararogi syat mriyate ca rasayane // Ras_10.32

sattrutyascaikaliksa syat sadliksa yuka eva ca
sadyukastu rajahsamjñah kathitastava suvrate // Ras_10.33

sadrajah sarsapah saksat siddharthah sa ca kirtitah
satsiddharthasca devesi yavastvekah prakirtitah // Ras_10.34

sadyavairekaguñja syat sadguñjascaikamasakah
masa dvadasa tolah syat astau tolah palam bhavet // Ras_10.35

dvatrimsatpalakam devi subham tu parikirtitam
subhasya tu sahasre dve bhara ekah prakirtitah // Ras_10.36

dve sahasre palanam tu sahasram satameva va
astavimsat palanam tu dasa pañcakameva va // Ras_10.37

palardhenaiva samskarah kartavyah sutakasya tu // Ras_10.38

mahabala nagabala meghanada punarnava
mesasrngi ca tatsaraih navasarasamanvitam
paradam devadevesi svedayeddivasatrayam // Ras_10.39

girikarni ca minaksi sahadevi punarnava
uraga triphala kanta laghuparni satavari // Ras_10.40

tusavarje tu dhanyamle sarvam samksubhya niksipet
ekadasagune 'mle 'smin sodasamsairvimarditam // Ras_10.41

asurilavanavyosacitrakardrakamulakaih
dolayam svedayeddevi tridinam mrdunagnina // Ras_10.42



ankolastu visam hanti vahnimaragvadhah priye
citrakastu malam hanyat kumari saptakañcukam // Ras_10.43

tasmad ebhih samopetair mardayet patayedbudhah // Ras_10.44

vidyadharena yantrena bhavayeddosavarjitam
tatastrigunavastrastham tam rasam devi galitam // Ras_10.45

triphalavahnimulatvat grhakanyarasanvitam
nirudgare tu pasane mardayet patayet punah // Ras_10.46

dhumasaragudavyosarajanisitasarsapaih
istikakañjikornabhih tridinam mardayettatah // Ras_10.47

nirmalo jayate sutah matprabhavam prakasayet // Ras_10.48

vasakena vibhitena mardayet patayet punah
nagavangadika dosa yanti nasam upadhijah // Ras_10.49

saptavaram kakamacya gatadosam vimardayet
patayet saptavaram ca giridosam tyajedrasah // Ras_10.50

ksetradosam tyajeddevi gokarnarasamurchitah // Ras_10.51

karpasapattraniryase svinnas trikatukanvite
saptakañcukanirmuktah saptahajjayate rasah // Ras_10.52

kakamaci jaya brahmi gangeri raktacitrakah
manduki mudgaparni ca srngaveram rasankusah // Ras_10.53

devadali sankhapuspi kakajangha satavari
kumari bhrngarajasca nirgundi grismasundarah // Ras_10.54

sulini surpaparni ca gojihva ksirakañcukah
tadrasairmarditah patyah saptadha nirmalo bhavet // Ras_10.55

tamrena pistikam krtva patayedurdhvapatane
vanganagau parityajya suddho bhavati sutakah // Ras_10.56

marditas triphalasigrurajikapatucitrakaih
urdhvabhandagatah pacyah pradiptair upalairadhah // Ras_10.57

srstyambujanirodhena labdhaprayo bhavedrasah
karkotikañcukibimbisarpaksyambujasamyutam // Ras_10.58

rasam niyamake dadyat tejasvi nirmalo bhavet
evam visodhitah suto bhadrastamsavisositah // Ras_10.59

ksudramlalavanaksarabhukhagosanasigrubhih
rajikatankanayutair aranale dinatrayam
svedanaddipito devi grasarthi jayate rasah // Ras_10.60

vyomasattvadibijani rasajaranasodhane
tanmamacaksva devesi kimanyacchrotumicchasi // Ras_10.61

11 [balajarana]



laksanam sodhanam caiva paradasya srutam maya
caranam jaranam caiva srotumicchami bhairava // Ras_11.1

sarvapapaksaye jate prapyate rasajarana
tatpraptau praptameva syad vijñanam muktikaranam // Ras_11.2

moksabhivyañjakam devi jaranam sadhakasya tu
yavanna jaryate sutah tavattu na ca nirvrtih // Ras_11.3

khallastu pithika devi rasendro lingamucyate
mardanam vandanam tasya grasah puja vidhiyate // Ras_11.4

yavaddinani vahnistho jaryate dharyate rasah
tavadyugasahasrani sivaloke mahiyate // Ras_11.5

dinamekam rasendrasya yo dadati hutasanam
dravanti tasya papani kurvannapi na lipyate // Ras_11.6

jarana dvividha balajarana baddhajarana
tatradau paramesani vaksyate balajarana // Ras_11.7

gaganam jarayedadau sarvasattvamatah param
tato maksikasuddham ca suvarnam tadanantaram // Ras_11.8

garbhastham dravayitva tu tato bahyadrutim dravet
sitam sitena dravyena raktam raktena rañjayet // Ras_11.9

saranam kramanam jñatva tato vedham prayojayet // Ras_11.10

om namo 'mrtalohaya paramrtarasodbhavaya hum svaha ||(Ras_11.11)

sarvasattvopakaraya bhagavan tvadanujñaya
jaranam kartumicchami grasam grhna mama prabho // Ras_11.12

kurusveti sivenoktam grahyameva subuddhina // Ras_11.13

srnu devi pravaksyami vyomajaranam uttamam
pattrabhrajaranam sattvajaranam ceti taddvidha // Ras_11.14

nirmukham samukham caiva vasanamukhameva ca
ekaikam trividham tacca tad vaksyamy anupurvasah // Ras_11.15

vaikrantavajrasamsparsad divyausadhibalena va
nirmukho bhaksayeddevi ksanena gaganam rasah // Ras_11.16

hemakarmani hemaiva tare taro mukham bhavet // Ras_11.17

taptakhallakrta pistih slaksnam alpalpamabhrakam
amlavetasajambirabijapuramlabhukhagaih
marditam carate devi seyam samukhajarana // Ras_11.18

ksaratrayam pañcapatu kaksikasisagandhakam
maksikam camlasamyuktam tamrapatre tu jarayet // Ras_11.19

etaccabhisavad divyam karayitva vicaksanah
jaranartham ca bijanam vajranam ca visesatah // Ras_11.20



tasminnavartitam nagam vangam va suravandite
nisecayecchatam varam na rasayanakarmani // Ras_11.21

anena sakalam devi caranavastu bhavayet
ksaramle bhavitam vyoma rajasa prathamena ca // Ras_11.22

srstitrayodakakanatumburudravamarditam
carejjaredva putitam yavaciñcarasena ca // Ras_11.23

satavari gada rambha meghanada punarnava
sigruko yavaciñca ca bhavitam tadrasaih kramat // Ras_11.24

mulam hilamucayastu kauverimulameva ca
kadalimusalisigrutambulivanapilukam // Ras_11.25

alambusa bala kolam asphotah kharamañjari
tumburustiktasakam vapy esam ekarasena tu
rajikavyosayuktena tridinam svinnamabhrakam // Ras_11.26

kasisatuvarisindhutankanaksarasamyutah
purvabhisavayogena sutakascarati ksanat // Ras_11.27

golako bhavati ksipram sarvasiddhipradayakah // Ras_11.28

grhitva devi dhanyamlam amlavargena samyutam
kvathayitvabhrakam tattu snuhiksirena mardayet // Ras_11.29

aranyagomayenaiva kapotakhyam putam tatah // Ras_11.30

kadalikandaniryasair mulakandarasena ca
kakamaci ca minaksi apamargo munistatha // Ras_11.31

erandamardrakam caiva meghanada punarnava
ekaikasya dravaireva putaikaikam pradapayet // Ras_11.32

vajriksirena samyuktam dolayantrena pacayet
chayasuskam tatah krtva canakamlena samyutam // Ras_11.33

navasaram ca kasisam vacam nimbam tathaiva ca
abhrasya sodasamsena ekaikam tatra niksipet // Ras_11.34

nidhaya tamrapatre tu gharsayettacca suvrate
navavaram tato devi lohapatre tu jarayet // Ras_11.35

rasena saha devesi canakamlena kañjikam
mrdvagnina tu niskvathyam praharardhena jayeta // Ras_11.36

somavallirasaih pistva vyoma sauvarcalanvitam
sanaih sanairhamsapadya dapayecca putatrayam // Ras_11.37

somavallirasenaiva saptavaram ca dapayet
patayenmrnmaye bhande rasena saha samyutam // Ras_11.38

mulam sitesupunkhaya gavyaksirena gharsayet
kalkena lepayet sutam gaganam ca tadurdhvagam // Ras_11.39



tapayedravitapena nirmukham grasate ksanam
jayate pistika sighram natra karya vicarana // Ras_11.40

tilaparnirasenaiva gaganam bhavayet priye
mardanajjayate pisti natra karya vicarana // Ras_11.41

mundiniryasake nagam bahusastu nisecayet
tenabhrakam tu samplavya bhuyobhuyah pute dahet // Ras_11.42

citrakardrakamulanam ekaikena tu saptadha
plavitavyam prayatnena gandhakabhrakacurnakam // Ras_11.43

nagasundirasastanyarajolungamlabhavitam
sodasamsena tadvattam dolayam tu caredrasah // Ras_11.44

catuhsastigunam devi dvatrimsadgunameva va
athava sodasagunam tathastagunameva va
caturgunam va dvigunam samam va carayet priye // Ras_11.45

paramabhrakasattvasya jaranam srnu parvati // Ras_11.46

vyomasattvam samamsena tapyasattvena samyutam
sa khalvevam careddevi garbhadravi bhavedrasah // Ras_11.47

nagabhram devi vangabhram tiksnabhram bhaskarabhrakam
tarabhram devi hemabhram rasagarbhena jarayet // Ras_11.48

purvabhisekayogena garbhe dravati mardanat // Ras_11.49

catuhsastyamsakah purvah dvatrimsamso dvitiyakah
trtiyah sodasamsastu caturtho 'stamsa eva ca // Ras_11.50

pañcamastu caturthamsah sastho dvyamsah prakirtitah
graso rasasya datavyah sasattvasyabhrakasya ca // Ras_11.51

catuhsastyamsake grase dandadhari bhavedrasah
jalaukavaddvitiye ca grasayoge suresvari // Ras_11.52

grasena tu trtiyena kakavisthasamo bhavet
grasena tu caturthena dadhimandasamo bhavet // Ras_11.53

pañcame carite grase navanitasamo bhavet
sasthe tu golakakarah kramajjirnasya laksanam // Ras_11.54

kañjikena nisiktena raktavyoma sataplutam
khallantascarayettacca sulvavasanaya saha // Ras_11.55

hema taram ca samghrsya khalle tatra rasam nyaset
kañjisahitakasisam sindhuna carate rasah // Ras_11.56

hema sisam tu samghrsya rasam tatra pradapayet
nagahemayutam vyoma samajirnam drutam bhavet
abhrakoparasan ksipram mukhenaiva caratyayam // Ras_11.57

taram vangam ca samghrsya rasam tatra pradapayet
nagahemayutam vyoma samajirnam drutam bhavet



mukhena carate vyoma tarakarmani sasyate // Ras_11.58

samukham nirmukham vapi yatnatascarayennabhah // Ras_11.59

caranam trividhamevam krtva garbhadrutim rase
jarayet svedayet pindam parinamakramais tribhih // Ras_11.60

patvamlaksaragomutrasnuhiksiraih pralepitam
bahisca baddham vastrena bhuyo grasam niveditam
ksararanalatailesu svedayenmrdunagnina // Ras_11.61

kramenanena devesi jaryate divasais tribhih
yantrad uddhrtamatram tu lohapatre sthitam rasam // Ras_11.62

kosnena kañjikenadau ksalitam vastragalitam
patre sukhosnahastena yavat sesam vimardayet // Ras_11.63

caturgunena vastrena pidito nirmalasca sah // Ras_11.64

galanakriyaya grase sati nispesanirgate
sa bhaveddandadhari ca jirnagrasastatha rasah // Ras_11.65

ajirne pacayet pistim svedayenmardayettatha
vetasamlaprayogena jirne grasam tu dapayet // Ras_11.66

istikagudadagdhornarajisaindhavadhumajaih
sodasamsaih sa dhanyamlaih mardyah svedyasca paradah //
Ras_11.67

nirmalikaranartham tu grase grase punah punah
jirnabhro jirnabijo 'pi ragan grhnati nirmalah // Ras_11.68

kramenanena dolayam caryam grasacatustayam
tatah kacchapayantrena jvalanam bandhanam kramat // Ras_11.69

urdhvadhas castamamsena vidam dattvapi jarayet
samajirnabhrakah sutah satavedhi bhavet priye // Ras_11.70

sahasravedhi dvigune trigune 'yutavedhakah
caturgune laksavedhi sa bhavedbhucaro rasah // Ras_11.71

jirne pañcagune devi brahmayurjayate rasah
ayustu sadgune visnoh kotivedhi bhavedrasah // Ras_11.72

rasasya sarvadosastu sadgunenabhrakena tu
jirnena nasamayanti natra karya vicarana // Ras_11.73

rasaraje yada jirnam sadgunam gaganam priye
tada grasati lohani tyajecca gatimatmanah // Ras_11.74

dhumas citicitiscaiva mandukaplutireva ca
sakampasca vikampasca pañcavastha rasasya tu // Ras_11.75

kapilo 'tha nirudgariviplusas caiva muñcati
agnau tisthati niskampo vyomajirnasya laksanam // Ras_11.76



samajirno bhavedbalo yauvanasthascaturgunam
vrddhastu sadgunam jirnah kuryat karma prthak prthak //
Ras_11.77

balastu pattralepena kalkayogena yauvanah
vrddho vidhyati lohani jaritah sarito 'thava // Ras_11.78

kumarastu raso devi na samartho rasayane
yauvanastho raso devi ksamo dehasya raksane // Ras_11.79

jaravastho raso yasca dehe lohena samkramet
abhave 'bhrakasattvasya kantasattvam pradapayet // Ras_11.80

kantasya capyabhave tu tiksnaloham tu dapayet
anena kramayogena sarvasattvani jarayet // Ras_11.81

eko 'pi hemasamyuktas camikarakarah ksanat
gandhakat parato nasti rasesuparasesu va // Ras_11.82

purvoktayantrayogena dvir astagunagandhakam
athava dvadasagunam sadgunam vapi jarayet // Ras_11.83

maksikam sattvamadaya padamsena tu jarayet
tato 'pi sarvasattvani dravayet sutagarbhatah // Ras_11.84

hemapavakayoh sakhyam tatha kañcanasutayoh
vahnisutakayor vairam tayormitrena mitrata // Ras_11.85

agniko yavaciñca ca vasuhattasca ragini
dolasvedena tat pakvam hemajaranamuttamam // Ras_11.86

palasabhasmapamargo yavaksarasca kañjikam
sauvarcalam ca kasisam samudram saindhavam tatha // Ras_11.87

asuri tankanascaiva navasarastathaiva ca
karpurascaiva maksikam samabhagani karayet // Ras_11.88

snuhyarkadugdhairdevesi musalepam tu karayet
vidacurnam tato dattva kanakam jarayet priye // Ras_11.89

srnu devi pravaksyami bhucarakhyam tu jaranam // Ras_11.90

krsnam pitam raktamabhram sulve tiksne ca melayet //
Ras_11.91

sulve tiksnam yada curnam dvavimsatigunam priye
gandhanagam tato 'rdham tu kramenaiva tu melayet // Ras_11.92

hemna tu saha datavyam sutakaikena sodasa
gandhanagam yada jirnam tada baddho bhavedrasah
hemni jirne tato 'rdhena mrtalohena rañjayet // Ras_11.93

gandhakena hatam sulvam maksikam daradayasam
putena marayecchuddham hema dadyat tu sadgunam // Ras_11.94

sutake hemabijam ca yada jirnam caturgunam



baddharagam vijaniyat hemabho jayate rasah // Ras_11.95

saranayantramadhyastham tenaiva saha sarayet
tribhagasaritam krtva punastatraiva jarayet // Ras_11.96

jaritah saritascaiva punarjaritasaritah
saptasrnkhalikayogat kotivedhi bhavedrasah // Ras_11.97

bhucari jarana prokta khecarim jaranam srnu // Ras_11.98

hiramukhyani ratnani rasocchistani karayet
katutumbasya bijani tasyardhena tu dapayet // Ras_11.99

mahajaranamityuktam kalkam kuryadvicaksanah
vajramusamukhe caiva tanmadhye sthapayedrasam // Ras_11.100

katakam kanakam caivam ekikrtya ca mardayet
padmaragam prayatnena rase grasam tu dapayet // Ras_11.101

ekadasagunam yavat padmaragam tu sutake
ragajirnastu devesi lingakaro bhavedrasah // Ras_11.102

raksitavyam prayatnena lokapalastakena ca
sadbhagam sutakendrasya tesu sarvesu dapayet // Ras_11.103

bhaksitavyam prayatnena natva ca gurudevayoh
sarvasiddhannamaskrtya devatasca visesatah // Ras_11.104

murchangadahasca tato jayate natra samsayah
atmanamutthitam pasyet divyatejomahabalam // Ras_11.105

sankhakahalanirghosaih siddhavidyadharaih saha
icchaya vicarellokan kamarupi vimanagah // Ras_11.106

devasca yatra liyante siddhastatraiva liyate // Ras_11.107

punaranyam pravaksyami jaranayogamuttamam // Ras_11.108

sughrstam pacitam sutam sarvadosojjhitam tatah
sakapallavasarena visnukrantarasena ca // Ras_11.109

palasapuspatoyena bhavitam gandhakam samam
samam krsnabhrasattvam ca rasakam castakam gunam //
Ras_11.110

tiksnasulvoragam caiva kurmayantrena jarayet
kañcanam jarayet pascat vidayogena parvati // Ras_11.111

tatah siddham vijaniyat dvaidham sulvasya dapayet
karmasamkhyapramanena nago bhavati kañcanam // Ras_11.112

atah param pravaksyami jaranakramamuttamam // Ras_11.113

bijacurnani tailena bhavayitva punah punah
sodasamsena tadgrasam angulya mardayecchanaih // Ras_11.114

ardrakadi tato yogad datavyam sodasamsatah



bhurje dattva tato deyam dolayantre viniksipet // Ras_11.115

ahoratrena tadbijam sutako grasati priye
tamuddhrtya rasam devi khalle sammardayettatah // Ras_11.116

tato yantre viniksipya divaratram drdhagnina
taptam samuddhrtam yantrat taptakhalle vimardayet // Ras_11.117

mardayitvabhrake pindam ksiptva tatra putam dadet
tato garbhe patatyasu jarayet tat sukhena tu // Ras_11.118

dolayantre tato dattva ardrapindena samyutam
trtiye divase suto jarate grasate tatah // Ras_11.119

samajirnam tato yavat dolayantre vicaksanah
pascat kacchapayantrena samajirnam tu parvati
tam grasadvadasamsena kacchapena tu jarayet // Ras_11.120

pragvadardrakayogam ca garbhadravanameva ca
pascattam devi niksipya putam dadyadvicaksanah // Ras_11.121

astamsena tato grasam garbhadravam ca purvavat
kandodare suranasya tam viniksipya sutakam
putettu jaritastavat yavat kando na dahyate // Ras_11.122

padamsena tu musaya grasah sute vidhiyate
purvavacca vidam dadyat garbhadravanameva ca // Ras_11.123

evam caturgune jirne sutako balavan bhavet
tatah salakaya grasan agnistho grasate rasah // Ras_11.124

tato ratnani jaryani vaksyamanakramena tu // Ras_11.125

abhrakam bhramakam caiva sankhanabhim tathaiva ca
rasanuparasan dattva mahajaranasamyutan // Ras_11.126

vajrakandam vajralata mesasrngyamrtayasam
katutumbasya bijani mrtalohani pacayet // Ras_11.127

sarvani samabhagani sikhisonitamatritam
tavattam mardayet prajño yavat karma drdham bhavet // Ras_11.128

musa vallakrtiscaiva kartavya chadanaih saha
tanmadhye sthapayet sutam adhovatena dhamayet // Ras_11.129

adau tatraiva datavyam vajramausadhalepitam
grhyate ko 'tra samdeho yatha tivre hutasane // Ras_11.130

kulisena pute dagdhe karsvagnau tena mardayet
yavadekadasagunam kulisam jarayet punah // Ras_11.131

sudagdhasankhanabhisca matulungarasaplutah
muktaphalam tato deyam vajrajirne tu sutake // Ras_11.132

anena kramayogena hy ekadasagunam bhavet
kevalam sikhipittam ca nili niryasamisritam // Ras_11.133



nilotpalani liptani praksiptani tu sutake
rase kalpenmaharagan hinaragan parityajet // Ras_11.134

raktani sikhipittam ca maharatnasamanvitam
sadratnam lepayettena pradravet rasamadhyatah // Ras_11.135

rajanim caiva kustham ca brahmaniryasabhavitam
jaranam pusparagasya tenaiva saha dapayet // Ras_11.136

bahuratnesu jirnesu bhrngaragesu suvrate
rasendro drsyate devi nilapitarunacchavih // Ras_11.137

suddhani hemapattrani satamsena tu lepayet
putena marayedetad indragopanibham bhavet // Ras_11.138

samsparsadvedhayetsarvam idam hema mrtam priye
tribhagam sutakendrasya tenaiva saha sarayet // Ras_11.139

musamadhyasthite tasmin punastenaiva jarayet
dhumavedhi bhaveddevi punah saritajaritah // Ras_11.140

anena kramayogena yadi jirna trisrnkhala
vedhayennatra samdeho giripatalabhutalam // Ras_11.141

parsvajyotih pradrsyeta cordhvam naiva tu drsyate
bhucaram tam vijaniyat rasendram natra samsayah // Ras_11.142

tenasrantagatirdevi yojananam satam vrajet
divyateja mahakayo divyadrstirmahabalah // Ras_11.143

sarvarogavinirmukto jivedacandratarakam
tasya mutrapurisam tu sarvalohani vidhyati // Ras_11.144

samajirnena vajrena hemna ca sahitena ca
agnistho jarayellohan bandhamayati sutakah // Ras_11.145

sarayettena bijena sahasramapi vedhayet
saritam jarayet pascat lepyam ksepyam sahasrasah // Ras_11.146

sarayet tena bijena laksavedhamavapnuyat
anena kramayogena kotivedhi bhavedrasah // Ras_11.147

kevalam tu yada vajram samajirnam tu jarayet
baddhah sutastada jñeyo niskampo nirupadravah // Ras_11.148

agnistho jayate sutah salakam grasate ksanat
hathagnina dhamyamano grasate sarvamadarat // Ras_11.149

carate jarate suta ayurdravyapradayakah
musastham dhamayet sutam hathagnau naiva kampate // Ras_11.150

jarayet sarvaratnani baddhah khecaratam nayet
iti lohe 'stagunite jirne syadrasabandhanam // Ras_11.151

lohani sattvam trigunam dvigunam kanakam tatha
dhumavalokavedhi syat bhavennirvanado rasah // Ras_11.152



adav astagunam jaryam vyomasattvam maharasam
samam hemadasamsena vajraratnani jarayet // Ras_11.153

sarvam ca jarayedvajram tadasau khecaro rasah
bhramet pradaksinavartah kotivedhi ca jayate // Ras_11.154

same tu pannage jirne dasavedhi bhavedrasah
dvigune satavedhi syat trigune tu sahasrakam // Ras_11.155

caturgune 'yutam devi kramenanena vardhayet
uttarottaravrddhyatu jarayet tatra pannagam // Ras_11.156

kutilam pannagam jaryam tatra samkhyakramena tu
tadvadameti devesi kotivedhi bhavedrasah // Ras_11.157

ruruna danavendrena bhaksito bhasmasutakah
jaritam dvadasagunam yatra tiksnam suresvari // Ras_11.158

bhaksayitva palaikam tu danavo baladarpitah
jagadutpatitam tena kailaso 'pi ca curnitah // Ras_11.159

tatra maya ksanam dhyatva drstva tanmayaya krtam
jaritam pannage sutam samamsam silaya hatam // Ras_11.160

tena sutena samliptam trisulam himasailaje
tena sulena nihato danavo baladarpitah // Ras_11.161

hema sulvam tatha tiksnam vajaram ca padalakam
rohanam kantaloham ca jarayettattvasamkhyaya // Ras_11.162

ekaike rasarajo 'yam baddhah khecaratam nayet
gandhanage drute devi jaranam sukaram srnu // Ras_11.163

adau samsodhitam sutam rajanicurnasamyutam
mardayed yavad akrsnam ksalayedusnakañjikaih // Ras_11.164

evam muhurmuhurghrsto gandhanago drutim caret // Ras_11.165

nagasya mutre devesi vatsasya mahisasya va
avartyavartya bhujagam sapta varan nisecayet // Ras_11.166

krtva kantakavedhyani tasya pattrani sundari
caturthamsapramanena gandhakasya tu yojayet // Ras_11.167

prasarya laksapatalam romani tadanantaram
urdhvam gandhakacurnam ca tato nagadalam tatha // Ras_11.168

gandhakam naralomani laksayah patalam kramat
urdhvam prasarya samsthapya sutrairvartim tu karayet // Ras_11.169

karañjatailamadhye tu dasaratram nidhapayet
diptagrabhagam tam vartim sandasya tu vidharayet //
Ras_11.170

tam drutim patayetpatre sauviratankananvite
kacakupyasca madhye tu tattailam sthapayet priye // Ras_11.171



krtva gostanamusayam liptayam silaya rasam
catuhsastyadibhagena jñatva devi balabalam // Ras_11.172

gandhanagadrutim dattva tam musam suravandite
garte gomayasampurne vinyasya putapacanam
dadyat karisatusayoh prasrtidvitayena ca // Ras_11.173

dadyadajirnasankayam simhavallirasasya tu
caturbindun pute pragvad evam pratidinam bhavet // Ras_11.174

jaranatrigunat suto bhavejjambuphalaprabhah // Ras_11.175

maksikam sattvamalpalpam mrtanagasamanvitam
musagatam bhavedyavat kacam dattvadharottaram
evam dvadasavaramstu sudhmatam rañjitam bhavet // Ras_11.176

tena pakvam bijacurnam parade padabhagikam
marditam canakamlena ksanadgarbhadrutirbhavet // Ras_11.177

garbhadrutirna ceddevi varnikadvayagandhayoh
raktasindhudbhavalarkatankanasugapunkhatah
kalkena liptam putitam bijam garbhe drutam bhavet // Ras_11.178

bije padardhatulyamse jirne vedham karoti sah
dasasodasabhagena dvavimsamsena ca kramat // Ras_11.179

samyojya trigunam ritim tare taravasesitaih
tararistamidam liptva tena sutena vedhayet // Ras_11.180

atah param tu samskaram vaksye nagabhrajaranam
karavirarunam devi curnayitva manahsilam // Ras_11.181

bhavayedvimsatim varan yavaciñcarasena tu
tena kalkena samlipya nagapattram prayatnatah
karsvanalena vipacet yavattat curnitam bhavet // Ras_11.182

rasakasya ca bhagams trin bhagaikam daradasya ca
pesayenmatulungena padagandham silavisam // Ras_11.183

kalkenanena liptayam musayam putapacitam
tam nagam dhamayedevam saptadha hemavadbhavet // Ras_11.184

pitabhrakam tv ekadalam liptayam maricena tu
musayam dhmatamagnyabham saubhañjanarase ksipet // Ras_11.185

patayetpurvavidhina tat sattvam hemabhasuram // Ras_11.186

pattram rañjitanagasya sattvam pitabhrakasya ca
stristanyakacadhumotthaguñjayaskantatankanaih
tutthena samyutenaitan nagabhram dvamdvitam bhavet // Ras_11.187

kimvaranalasiddharthadhumasarestakagudaih
mardayettridinam sutam dolayam svedayet tryaham // Ras_11.188

punarnavamesasrngisarpaksikalkasamyutam



athasuri sindhuvisam maricaih paripesitaih
dolayantre punarapi svedayeddivasatrayam // Ras_11.189

astamamsena nagabhram carayitva suresvari
silabhagadvayam caikam sindhusauvarcalam bhavet // Ras_11.190

tankardham visapadam ca vidah pindastamamsatah
tridine kacchape jaryam evam jaryam tu sadgunam // Ras_11.191

sailam tutthoragam tamram tiksnaghosarakañcanam
kramavrddham idam tuttham tapyasattvanipatanat // Ras_11.192

hemavasesam tadbijam padamsam matulambhasa
carayedrasarajasya jarayet kanakanvitaih // Ras_11.193

tapyasauvarcalasilagandhakasisatankanaih
padmayantre nivesyatha kilam dattva suresvari // Ras_11.194

dhameddinatrayam mandam yavadbijam drutam bhavet
tameva samajirnam tu vahnau niskampanam rasam // Ras_11.195

tatah sadgunabijena sarana kramayogatah
tararistamahim sulbam sahasramsena vedhayet // Ras_11.196

visagandhakatapyabhrakakavistha ghanadhvanih
sahadevivahnisikhakalkena kramate rasah // Ras_11.197

murchito mrtasutasca jalukabandha eva ca
caturtho murtibandhas tu pattabandhastu pañcamah
bhasmasutasca khotasca samskarat saptadha rasah // Ras_11.198

nagavarnam bhavet sutam vihaya ghanacapalam
laksanam drsyate yasya murchitam tam vadanti hi // Ras_11.199

ardratvam ca ghanatvam ca tejogauravacapalam
yasyaitani na drsyante tam vidyanmrtasutakam // Ras_11.200

nanavarnam tatha svaccham drutam yonau jalukavat
badhyate sutakam yacca jalukabandhalaksanam // Ras_11.201

gurutvamarunatvam ca tejasa suryasamnibham
sikhimadhye dhrtam tisthet murtibandhasya laksanam // Ras_11.202

salakajaranadvapi murtibandhatvamisyate // Ras_11.203

svetam pitam guru tatha mrdu sikthakasamnibham
agnimadhye yada tisthet pattabandhasya laksanam // Ras_11.204

krsnam svetam tatha pitam nilam bhasmanibham tatha
capalatvam yada nastam bhasmasutasya laksanam // Ras_11.205

kukkutandanibham sutam yada lavanabhedi ca
avartate rasastadvat khotakasya ca laksanam // Ras_11.206

athava chedane snigdham rasmina mrduna dravet
aksayam kathinam svetam khotabandhasya laksanam // Ras_11.207



khotadayastu ye pañca vihaya jalukakrti
hathagnau dhamitah santi na tisthatyeva murchitah // Ras_11.208

tarunadityasamkaso nanavarnah suresvari
vedhayeddehalohani rañjito rasabhairavah // Ras_11.209

sodhanam sutakasyadau grasamanamatah param
jaranam vyomasattvasya sarvasattvasya jaranam // Ras_11.210

garbhabahyadrutih pascat suvarnasya tu jaranam
divyausadhiputah pascat ratnabandhamatah param // Ras_11.211

rañjanam ca tato devi jarana canusarana
kramanam ca tato deyam sutakasya vicaksanaih // Ras_11.212

evam kramam tu yo vetti tasya siddhirna samsayah // Ras_11.213

vedhakam yastu janati dehe lohe rasayane
tasya janma jara vyadhir nasyatyeva na samsayah // Ras_11.214

dehe tu pañcaratnani nagam vangam tathayasam
kramanam rasarajasya bhesajam vyadhinasanam // Ras_11.215

ausadhaih kramate suto yogasaktikramena tu
kramate vyadhisamghate grasate dustamamayam // Ras_11.216

tasya tu kramanam jñatva tato vaidyairupacaret
kramanena vina suto na kramet na ca vedhayet
dehalohamayan sarvan vrtha syat kevalam sramah // Ras_11.217

yasya rogasya yo yogas tenaiva saha yojayet
rasendro harati vyadhin narakuñjaravajinam // Ras_11.218

aroto balamadhatte murchito vyadhinasanah
baddhena khecarisiddhih maritenajaramarah // Ras_11.219

visesadvyadhisamano gandhakena tu murchitah
osadhya ghatitah suto yatha bhuyo na jivati // Ras_11.220

sahi kramati lohesu tena kuryadrasayanam
tanmamacaksva devesi kimanyacchrotumicchasi // Ras_11.221

12

osadhi kidrsi natha rasamurchakari subha
kena va bhasmasutah syat kena va khotabandhanam // Ras_12.1

srnu bhairavi yatnena rahasyam rasabandhanam
brahmavisnusurendradyair na jñatam viravandite // Ras_12.2

gangayamunayormadhye prayogo nama raksasah
tasyasanne vararohe ksanad badhyeta sutakah // Ras_12.3

nisacarasya pattrani grhniyat sadhakottamah
adho nispiditam devi raso bhavati cottamah // Ras_12.4



rasam sammardya tenaiva dinani trini varttikah
arotam bandhayet ksipram gaganam tatra jarayet // Ras_12.5

tena pattrarasenaiva sadhayedgaganam punah
saptadha bhavitam tena tryusanena sahaikatah
yantre vidyadhare devi gaganam tatra jarayet // Ras_12.6

masamatrena devesi jiryate tat samam same
samajirne rase devi satavedhi bhavedrasah // Ras_12.7

nisacararase devi gandhakam bhavayettatah
bhavayet saptavaram tu dvipadyasca rasena tu // Ras_12.8

tarasya pattralepena ardhardhakañcanottamam
gandhake samajirne 'smin satavedhi raso bhavet // Ras_12.9

punastam gandhakam dattva pattralepe ravim haret
tam ravim taramadhye tu trigunam vahayettatah // Ras_12.10

hemardhe militam hema matrkasamatam vrajet
punastam gandhakam saksad dravayitva drutam kuru // Ras_12.11

rasendram mardayettena gatadeham tu karayet
lepamatrena tenaiva kusthanastadasa priye
arso bhagamdaram lutam sirorogamsca nasayet // Ras_12.12

nisacararase bhavyam saptavaram tu talakam
tenaiva ghatayedvangam vangam tare tu nirvahet // Ras_12.13

tam taram jarayet sute tatsutam bandhanam vrajet
lepamatrena tenaiva catuhsastitamo bhavet // Ras_12.14

catuhsastitame bhage sulvavedham tu dapayet
sulvam tu dapayettare tattaram kañcanam bhavet
tattaram jayate srestham dharmakamarthamoksadam // Ras_12.15

nisacarasya puspani suksmacurnani karayet
palani dasa curnasya rasairdhatryastu bhavayet // Ras_12.16

ghrtena madhunalodya navabhande viniksipet
dhanyarasau nidhatavyam trisaptaham suresvari // Ras_12.17

tena bhaksitamatrena valipalitavarjitah // Ras_12.18

valkalam suksmacurnam tu madhuna sahitam lihet
ardhamasaprayogena pratyakso 'yam bhavet priye // Ras_12.19

tasya mutrapurisena sulvam bhavati kañcanam
masamatraprayogena pannagah kañcanam bhavet // Ras_12.20

grahyam tatphalatailam va yantre patalasamjñake
tena tailena devesi rasam samkocayedbudhah // Ras_12.21

tatksanajjayate devi pattabaddho maharasah // Ras_12.22

katukam kankanam karyam rasalinge varanane



samkocya maranam tena kartavyam paramadbhutam // Ras_12.23

nisacararase ksiptam saptavaram tu bhaskaram
kalikarahitam tena jayate kanakaprabham // Ras_12.24

tattarena samam bahyam tena siktam tu vapitam
dasamsam vedhayet sutam dasa pitam satena ca // Ras_12.25

satam vedhayate laksam sahasram kotivedhakam
dasamsam kotivedhi syat kotivedhi samena ca // Ras_12.26

punaranyam pravaksyami rasabandham sudurlabham // Ras_12.27

trailokyajanani ya syad osadhi ajanayika
tasyah samparkamatrena baddhastisthati paradah // Ras_12.28

saptaham marditastasya mahausadhya rasena sah
satamsenaiva vedhena kurute divyakañcanam // Ras_12.29

dvisaptaham rase tasya mardanadvaravarnini
laksavedhi rasah saksad astau lohani kañcanam // Ras_12.30

trisaptahena devesi dasalaksani vidhyati
caturthe caiva saptahe kotivedhi maharasah // Ras_12.31

svedatapananighrsto mahausadhya rasena tu
dadati khecarim siddhim anivaritagocarah // Ras_12.32

kamayet kamininam tu sahasram divasantare
nastacchayo hy adrsyasca trailokyam ca bhramedrasaih // Ras_12.33

mahausadhya rasenaiva mrtasamjivanam bhavet
anena ghatayet sutam pañcavastham kuru priye // Ras_12.34

mrtasya dapayennasyam hastapadau tu mardayet
tasya tu pravisejjivo mrtasyapi varanane // Ras_12.35

punaranyam pravaksyami rasabandham sudurlabham
narasararasenaiva ksanad badhyeta sutakah // Ras_12.36

narasararasam dattva dvipadirajasa saha
dinante bandhamayati sarvalohani rañjayet // Ras_12.37

narasararasenaiva jirne sadgunapannage
tare tamre 'pi va devi bhavayettam manahsilam // Ras_12.38

nirgandha jayate sa tu ghatayettadrasayanam
dvipadirajasa sardham nihsattvah pannago bhavet // Ras_12.39

narasararasenaiva jirne sadgunapannage
tare tamre 'pi va devi kotivedhi bhavedrasah // Ras_12.40

narasararasastanye bhavanah saptadha prthak
rasendram dapayedgrasam yantre vidyadharahvaye // Ras_12.41

jiryate gaganam devi nirmukham ca varanane



narasararasenaiva kitamarirasena ca
dravayedgaganam devi tiksnam loham ca pannagam // Ras_12.42

narasararasenaiva hanumatya rasena ca
jayate kañcanam divyam nisekad bhaskarapriye // Ras_12.43

narasararase dattva mañjistharaktacandanam
svarase mardayet pascat pannagam devi secayet // Ras_12.44

tatksanat kañcanam divyam saptavaram nisecitam
ravighrstam tu tam devi pannagam trigunam priye // Ras_12.45

tacchulvam hemasamkasam tarapañcamsayojitam
astamamsayutam hema hemakarmani causadham // Ras_12.46

narasararase bhavyam saptavaram tu hingulam
tenaiva ghatayettiksnam bhasmibhutatvamadiset // Ras_12.47

tadbhasma tamrapistam tu trigunam tena nirvahet // Ras_12.48

tacchulvam hemasamkasam taramastamsayojitam
tarahema samamsam tu dvigunam pittalam bhavet // Ras_12.49

narasararase bhavyam rasakam saptavaratah
tam rasam rasakam caiva tiksnam loham ca pannagam // Ras_12.50:

narasararasenaiva tenaivaikatra mardayet
tatksanajjayate bandho rasasya rasakasya ca // Ras_12.50:

tiksnam nagam tatha sulvam rasakena tu rañjayet
samastam jayate hema kusmandakusumaprabham // Ras_12.51

punaranyam pravaksyami rasabandham sudurlabham // Ras_12.52

kankalakhecari nama osadhi paramesvari
tasyastailam tu samgrhya maghakhecarisamyutam
bhavayet dinamekam tu patre bhaskaranirmite // Ras_12.53

dvitiye vasare prapte vajraratnam tu ghatayet
anale dhamayettat tu sutaptajvalanaprabham // Ras_12.54

kankalakhecaritaile vajraratnam nisecayet
dasavaram nisiktam tu bhasmakaram hi jayate // Ras_12.55

taddhemapakvabijam tu tena bhasmasamam kuru
tribhagam tankanam dattva andhamusagatam dhamet
tatksananmilati dvamdvam vajraratnam ca kañcanam // Ras_12.56

candrahema vararohe samam jarayate yadi
kotivedhi raso devi lohanyastau ca vidhyati // Ras_12.57

punaranyam pravaksyami rasabandham sudurlabham // Ras_12.58

sabija causadhi grahya kacid gulmalata priye
mantrasimhasani nama dvitiya devi khecari
patalayantre tattailam grhniyattamrabhajane // Ras_12.59



tasya tailasya madhye tu praksipet khecarirasam
mediniyantramadhye tu sthapayettu varanane // Ras_12.60

purvausadhya tu taddevi gaganam medinitale
rasagrasam tato dattva mardanadgolakam kuru // Ras_12.61

baddhva potalikam tena gaganam tena jarayet
same tu gagane jirne baddhastisthati sutakah // Ras_12.62

bhastraphutkarayuktena dhamyamanena nasyati
kakavisthasamam rupam samajirnasya jayate // Ras_12.63

dvigune gagane jirne astau lohani samharet // Ras_12.64

punaranyam pravaksyami rasabandham sudurlabham // Ras_12.65

sivadehat samutpanna osadhi turasimhani
jarayedgandhakam sa tu jarayet sapi talakam // Ras_12.66

kañcanam jarayet sapi rasendram sa ca baddhayet
pravalam jarayet sa tu gaganam dravayet tatha
vajram ca ghatayet sa tu sarvasattvam ca patayet // Ras_12.67

jarayetsarvalohani sattvanyapi ca pacayet
harimdarirase nyasya gosrnge tu varanane
dhanyarasau nidhatavyam mrtam tisthati sutakam // Ras_12.68

divyausadhya rasenaiva rasendrah suravandite
same tu kanake jirne dasakotistu vedhayet // Ras_12.69

pañcame laksakotistu sadgune sparsavedhakah
saptame dhumavedhi syat astame tv avalokatah
navame sabdavedhi syad ata urdhvam na vidyate // Ras_12.70

bhramanti pasavo mudhah kulausadhivivarjitah
trnausadhirasanam ca naiva siddhih prajayate // Ras_12.71

tasmat sarvaprayatnena jñatavya tu kulausadhi // Ras_12.72

divyausadhi catuhsastih kulamadhye vyavasthita
naiva jananti mudhaste devamohena mohitah // Ras_12.73

adivyastu trnausadhyo jayante girigahvare // Ras_12.74

trnausadhya rase sutam naiva baddham kadacana
aksayam ca vararohe vahnimadhye na tisthati // Ras_12.75

na khoto na ca va bhasma naiva dravyam karoti sah
kim tat dravyam prakurvita dhamyamano na tisthati // Ras_12.76

pattre pake kate chede naiva tisthati kañcane
na vedham ca satad urdhvam karoti sa rasah priye // Ras_12.77

yavanna baddhamekam tu vikritam tattu kañcanam
dharmarthakamamoksartham naiva dadyattu tat priye // Ras_12.78



nirjivatvam gatah sutah katham jivam dadati ca
nirjivena tu nirjivah katham jivati samkara // Ras_12.79

divyausadhya yada devi rasendro murchito bhavet
kalikarahitah sutas tada bhavati parvati // Ras_12.80

parasya harate kalam kalikarahito rasah
astanam caiva lohanam malam samayati ksanat // Ras_12.81

mahamurchagatam sutam ko vapi kathayenmrtam
divyausadhya rasenaiva jayate nastacetanah // Ras_12.82

pañcabhutatmakah sutas tisthatyeva sadasivah // Ras_12.83

punaranyam pravaksyami rasabandhanamisvari // Ras_12.84

ksmapalena hatam vajram anenaiva tu kañcanam
vajrabhasma hemabhasma tadvai ekatra bandhayet // Ras_12.85

nisacararase jaryam narajivena jarayet
tam sutam marayedbhadre gajaridivyakausadhi // Ras_12.86

bhaksitah sa raso yena so 'pi saksat sadasivah
bhaksite tolakaikena sparsavedhi bhavennarah // Ras_12.87

prasvedattasya gatrasya rasarajasca vedhyate
prasvedadapi mutrena astau lohani kañcanam // Ras_12.88

laksavarsasahasrani sa jivet sadhakottamah
prajapatih krsnatejah ksanadbadhnati sutakam // Ras_12.89

gajarisparsanaddevi ksmapalena ca badhyate // Ras_12.90

vajravallirasenaiva bhavitam gaganam priye
jarayedvalukayantre khoto bhavati tatksanat // Ras_12.91

mrtagolakamasaikam masaikam hemagolakam
ekikrtya tu sammardya lungamlena dinatrayam
karsaikam nagapattrani rasakalkena lepayet // Ras_12.92

vestayedvrscikalya ca tatpindam lepayet tatah
marayet pannagam devi sakragopanibham bhavet // Ras_12.93

karsaikam tarapattrani mrtanagena lepayet
vrscikalya ca tatpattram lepitam vestayettatah // Ras_12.94

tattaram mriyate devi sindurarunasamnibham
sahasramsena tenaiva sulbavedham pradapayet // Ras_12.95

jayate kanakam divyam devabharanabhusanam // Ras_12.96

ksirayukta bahuphala granthiyukta ca parvati
namna catulaparniti sasyate rasabandhane // Ras_12.97

ekavirakandarase mukamusagatam rasam
dhamenmukhanilairbaddho bhaksanaya prasasyate // Ras_12.98



raktakañcukikandam tu stristanyena tu pesitam
musayam purvayogena kurute rasabandhanam // Ras_12.99

vrscikapattrikabijam nariksirasamanvitam
dhamayet purvavat sutam bhaksanarthaya varttikah // Ras_12.100

vajrakandam samadaya rasamadhye viniksipet
gajendrakhyam putam dattva saptadha baddhatam nayet // Ras_12.101

bhaksayet tam rasam prajñah sanmasadamaro bhavet // Ras_12.102

langalikandamadaya karkotikandameva ca
rasam tanmadhyagam krtva svedayenmardayetpunah // Ras_12.103

mriyate natra samdeho dhmatastivranalena tu
sukacañcugatam sutam putayeddhamayettatah // Ras_12.104

satamsam vedhakartayam dehasiddhikaro bhavet // Ras_12.105

hamsapadirasam sutam sukakandodare ksipet
gajendraputanam dadyat mriyate natra samsayah // Ras_12.106

hamsanghrim sukatundim ca grhitva mardayed rasam
krauñcapadodare dattva tato dadyat putatrayam // Ras_12.107

mriyate natra samdeho laksavedhi maharasah // Ras_12.108

trnajyotiriti khyata srnu divyausadhi priye
nisasu prajvalennityam nahni jvalati parvati
tasya mule tu niksiptam ksiram raktam bhavet priye // Ras_12.109

tanmularasagandhabhrair matulungamlapesitaih
sulbapattram viliptam tu bhaveddhema putatrayat // Ras_12.110

tanmulacurnasamyukto rasarajah suresvari
matulungarase ghrstam abhrakam carati ksanat // Ras_12.111

athoccatim pravaksyami rasabandhakarim priye
ekameva bhavennalam tasya roma tu vestanam // Ras_12.112

tasyagre ca bhavet puspam sukatundasya samnibham
tatpattrani ca devesi sukapicchanibhani ca
tatkandam kusthasamsthanam ksiram sindurasamnibham //
Ras_12.113

jalam sravenmadhucchistam tatsamadaya parvati
vedhayet sarvalohani kañcanani bhavanti ca // Ras_12.114

rasatalakatutthani mardayeduccatirasaih
atape mriyate tapto raso divyausadhibalat // Ras_12.115

vedhayet sapta lohani laksamsena varanane // Ras_12.116

atha raktasnuhikalpam vaksyami surasundari
snuhiksirena sulbasya pattralepam tu karayet // Ras_12.117



ksirena tapayedbhuyah saptavaram varanane
avartitam bhaved yavaj jambunadasamaprabham // Ras_12.118

athatastilatailena pacayecca dinatrayam
tatha sulvasya pattrani vedhyam jambunadam bhavet // Ras_12.119:

rasam raktasnuhiksiram kunatim gandhakabhrakam
daradam caiva lohani sahasramsena vedhayet // Ras_12.119:

snuhiksiram samadaya nisardham hema cobhayam
kunatim gandhacurnam ca sarvamekatra mardayet // Ras_12.120

anenaiva prakarena nisardham hema sodhayet
gutikakrtya tenaiva nagam vidhyati tatksanat // Ras_12.121

athatah sthalapadminya divyausadhya vidhim srnu // Ras_12.122

padminisadrsi pattraih puspairapi ca tadrsi
bhange caiva bhavet ksiram raktavarnam susobhanam // Ras_12.123

akramya vamapadena pasyedgaganamandalam
pasyecca tarakayuktam grahanaksatramandalam
laksayojanato devi sa jñeya sthalapadmini // Ras_12.124

tasyah pañcangamadaya haragaurisamanvitam
manahsilatalayuktam maksikena samanvitam // Ras_12.125

mardayet saptaratram tu tena sulvam ca vedhayet
sahasramsena devesi viddham bhavati kañcanam // Ras_12.126

tasyah pañcangamadaya purvoktavidhina priye
carayet sutarajam tu mukamusagatam dhamet // Ras_12.127

mriyate musikamadhye samkocena na samsayah
tenaiva sarvalohani sahasramsena vedhayet // Ras_12.128

athatah sampravaksyami kumudinya vidhim priye
bhittva kasmiripasane purnimayam tu karayet // Ras_12.129

tasyah pañcangam adaya bhavayettu manahsilam
kharpare dharayitva tu bhavayettu punah punah // Ras_12.130

kharpare dravitam nagam tatkalkena yutam kuru
kasmiradravatulyam hi jayate kanakam dhruvam // Ras_12.131

citrakasya yatha grahyam kathayami samasatah // Ras_12.132

citrakastrividho jñeyo raktah krsno rasayane
suklo vyadhiprasamane srestho madhyah kaniyasah // Ras_12.133

krsnam raktam sitam vapi hemante noddharedbudhah // Ras_12.134

krsnacitrakamutpatya gobhir naghratamisvari
ksiramadhyasthitam ksiram krsnavarnam bhavet ksanat //
Ras_12.135



tasya pañcangacurnena paradam saha mardayet
dhamecca mukamusayam khoto bhavati tatksanat // Ras_12.136

raktambaradharo bhutva raktamalyanulepanah
krsnapakse tu pañcamyam raktasalyodanena tu
balim dattva mahadevi raktacitrakamuddharet // Ras_12.137

raktacitrakacurnena vangas tapais tribhis tribhih
sarvadosavinirmuktah stambhamayati tatksanat // Ras_12.138

tanmulam sutakam camle kangunitailasevanat
ekavimsativarena sulvam suddham bhavisyati // Ras_12.139

raktacitrakabhallatatailaliptam putena tu
candrarkapattram devesi jayate hema sobhanam // Ras_12.140

naginikandasutendram raktacitrakasamyutam
pattralepapramanena candrarkam kañcanam bhavet // Ras_12.141

raktacitrakasamyukto raso 'pi sarvado bhavet // Ras_12.142

jyotismatitailavidhim vaksyami srnu parvati // Ras_12.143

jyotismati nama lata ya ca kañcanasamnibha
vallivitanabahula hemavarnaphala subha // Ras_12.144

asadhapurvapakse tu grhitva bijamuttamam
tilavat kvathayitva tu hastaih padairathapi va
tasya tailam samadaya kumbhe tamramaye ksipet // Ras_12.145

tapayedbhugatam kumbham kramadurdhvam tusagnina
sanmase tu vyatikrante sa ghatah kañcanam bhavet // Ras_12.146

tam tu hemamayam krtva tailamaksikamisritam
prativape nisiñcet tat hema tamrasamam bhavet // Ras_12.147

tathaca satavedhi syad vidyaratnamanuttamam // Ras_12.148

dagdharoham pravaksyami rasabandhakarim priye
sparsavedhe tu sa jñeya sarvakaryarthasadhini // Ras_12.149

sastracchinna mahadevi dagdha va pavakena tu
prarohati ksanaddivya dagdha chinna mahausadhi // Ras_12.150

raktam pitam sitam krsnam tasyah puspam prajayate
canakasyeva pattrani suprasutani laksayet // Ras_12.151

sa sthita gomatitire gangayam arbude girau
ujjayinya daksinato vanantesu ca drsyate // Ras_12.152

tasyah kandarasam divyam krsnarajisamanvitam
tambulena samam krtva gutikam karayedbudhah // Ras_12.153

sarvesameva lohanam drutanam vahnimadhyatah
sahasram vedhayitva tu kañcanam kurute ksanat // Ras_12.154



tathaiva mriyate sutah kantahemabhrasamyutah
kurute kañcanam divyam devabharanabhusanam // Ras_12.155

katutumbiti vikhyatam devi divyausadhim srnu // Ras_12.156

tasya bijani samgrhya suksmacurnani karayet // Ras_12.157

ekavimsativaramstu bhavyam dhatrirasena tu
payasa sahitenaiva visvabhesajasamyutam // Ras_12.158

bijam yantre viniksipya tailam samgrhya panditah
rasam murchapayet tena cakramardena mardayet // Ras_12.159

gopittam sikhipittam ca kanksikasisasamyutam
taratulyani caitani sarvesam sutakah samah // Ras_12.160

mesasrnge nidhatavyam masamekam nirantaram
lohadandena samsiktam sarvalohani vedhayet // Ras_12.161

gandhakam lohadandena ekavimsatibhavitam
yuktam lohamanenaiva jambirarasasamyutam // Ras_12.162:

sabijam sutakopetam andhamusanivesitam
bhugatam masamekam tu taram kañcanatam nayet // Ras_12.162:

dalasya bhagamekam tu tarapañcakameva ca
sulvasya pañcabhagam ca bijasyaikam ca yojayet // Ras_12.163

ete dvadasa bhagah syuh sarvam taddharayet ksitau
sthanasyasya nisekam tu bhudandena tu karayet // Ras_12.164

pañcavimsaddinante tu jayate kanakottamam // Ras_12.165

ksirakandavidhim vaksye sarvasiddhikaram param
caturvarnavidham tatra raktakandah prasasyate // Ras_12.166

bhagnam etacchravet ksiram raktavarnam susobhanam // Ras_12.167

meghanam tu ninadena samjatairupasobhitaih
pattraih snuhisamaih snigdhaih saptabhir hemasuprabhaih
bandhanam rasarajasya sarvasattvavasamkaram // Ras_12.168

tasya ksiram tu samgrhya taram nirvapayedbudhah
dhameddhavagnina caiva jayate hema sobhanam // Ras_12.169

tintinipattraniryasair isattamrarajoyutam
mardayet paradam prajño rasabandho bhavisyati // Ras_12.170

toyamadhye viniksipya gutika vajravad bhavet // Ras_12.171

sakavrksasya devesi nispidya rasamuttamam
raktacandanasamyuktam sarvalohani jarayet // Ras_12.172

gandhapasanagandhena ayase viniyojayet
milanti sarvalohani dravanti salilam yatha // Ras_12.173

gandhakam rasakam tapyam paradam raktacandanam



rudantya rasasamyuktam taramayati kañcanam // Ras_12.174

sakavrksasya niryasam pattre tasya ca galayet
sigrumulasya curnam tu tadrasena vimardayet // Ras_12.175

pralipya sulvapattrani pute ksiptva vipacayet
taddrutam kañcanam divyam bhavellaksanasamyutam // Ras_12.176

phalani sakavrksasya paripakvani samgrhet
tadrasena yutam prajñah saptaratram tu bhavayet // Ras_12.177

tadrasena samayuktam mañjisthamisritam tatha
lepayet tarapattrani dhmatam bhavati kañcanam // Ras_12.178

devadalya mahausadhya vidhim vaksyami tatparam
sa sveta vyadhinase ca krsna pita rasayane // Ras_12.179

paurnamasyam trayodasyam rahugraste divakare
athava krsnapañcamyam imam vidhivaduddharet // Ras_12.180

devadaliphalam devi visnukranta ca sutakam
murchayed bandhayet ksipram sulvam hema karoti ca // Ras_12.181

devadaliphalam mulam isvarirasa eva ca
toyena marditam krtva vangam stambhayati ksanat // Ras_12.182

atah param pravaksyami svetaguñjavidhim priye // Ras_12.183

krsnapakse caturdasyam astamyam va surarcite
kapale mrttikam nyasya secayet salilena tu // Ras_12.184

bijani sitaguñjayah puspayogena vapayet
vaksyamanena mantrena kuryat samgrahanam tatha // Ras_12.185

namo bhagavati svetavalli svetaparvatavasini sarvakaryani kuru kuru
apratihate namo namah svaha |

anena manuna prokta siddhirbhavati nanyatha
sanmasena tatha vallim mantraputena raksayet // Ras_12.186

suddhasulvam tu samgrhya musamadhye tu samsthitam
tripañcapalasamkhyam tu karsardhasitaguñjaya // Ras_12.187

sahaikatra bhavettaram tasya gandhavivarjitam
brahmaritisamayuktam guñjacurnam sahaikatah
devanam bhusanam devi jayate hema sobhanam // Ras_12.188

candrodakena devesi vaksyami rasabandhanam // Ras_12.189

suklapakse purnamasyam drstva purnendumandalam
nirgacchanti mahim bhittva candratoyanyanekadha // Ras_12.190

kanicinmrttivarnani rasena lavanani tu
kaniciccandratulyani vyomabhasani kanicit
candravrddhyabhivardheran ksiyeran tatksayena tu // Ras_12.191



drstva candrodakam mantri paurnamasyam visesatah
nirgacchati mahim bhittva candravrddhya vivardhate // Ras_12.192

ksetrabandham pura krtva devamabhyarcya samkaram
caturdasyam ca tatksetram pujayitva vicaksanah
ahoratrosito bhutva balim tatra nivedayet // Ras_12.193

purnamasyam ca ratrau ca gatva tasya samipatah
candrodakam tu samgrhya mantrayuktam sumantritam
alodya madhusarpirbhyam pibettattu samahitah // Ras_12.194

pitamatrena tenaiva murcha bhavati tatksanat
candrodaye tato drste ksiram tasya tu dapayet
saptaratraprayogena candravannirmalo bhavet // Ras_12.195

ekavimsatiratrena jivedbrahmadinatrayam
ekamasaprayogena brahmayuh sa bhavennarah // Ras_12.196

candrodakena gaganam rasam hema ca mardayet
musamadhyagatam dhmatam tatksanadgutika bhavet // Ras_12.197

ayam ca sparsamatrena lohanyastau ca vedhayet // Ras_12.198

tadrasena rasam bhavyam vajrena samajaritam
catuhsastyamsatah pinde dvigune tu sahasrakam // Ras_12.199

dasasamkalikabaddham guñjamatram rasam narah
trilohavestitam vaktre dhrtva cadrsyatam vrajet // Ras_12.200

om namo rudraya damstrotkataya vighnanasaya disam raksa
raksa vidisam raksa raksa rudro vijñapayati hum phat svaha |
om namo bhagavate rudraya trisulahastaya amrtodbhavaya raksa raksa
phat svaha |

athatah sampravaksyami kartarirasabandhanam // Ras_12.201

asuranam samayoge krodhavistena cetasa
sudarsanam mahacakram preritam muravairina // Ras_12.202

bhalapattattatastasya nipetuh svedabindavah
te bhumau patita divyah samjatah kartarirasah // Ras_12.203

raksartham sthapitam tatra visnuna ca sudarsanam
cakratulyam bhramatyetad ayudhani nikrntati // Ras_12.204

kurute garjitam nadam dhumam jvalam vimuñcati
kartari drstimatrena tathanya sabdakartari // Ras_12.205

sa sparsakartari chayakartari dhumakartari
sa jvalakartari caiva saktirghorasya kartari // Ras_12.206

lokanam tu hitarthaya ghorasaktir vyavasthita
rasarupa mahaghora asiddhanam tu chedini // Ras_12.207

tasyah ksetram yada gacchet aghorastram japettada



punarghoram nyasettatra athastram vinyasedbudhah // Ras_12.208

anulomavilomena dehe 'dhisthapya kartarim
mudraya mudrayettam tu aghorastrena yojitam // Ras_12.209

dipenaradhayettam tu stambhayeddhupanena ca
vistaramudraya tam tu sthanayogam niyojayet // Ras_12.210

kañcuki tu sila kranta kumari vajrakandakam
yosidraktam gavam mutram tilakah sarvavasyakrt // Ras_12.211

athatah sampravaksyami visodarasabandhanam // Ras_12.212

visodakam visasamam ghrtavacca ghrtodakam
sitapitadivarnadhyam tacca devi rasottamam // Ras_12.213

tatra gatva vanoddese smaredghorasahasrakam
kesah ksiptah sphutantyasmin atmacchaya na drsyate //
Ras_12.214

tailam ca golakakaram ghrtam caiva visarpati
gandhakasya haredgandham lavanamlam ca jayate // Ras_12.215

aptva palasapattrena katukalabuke ksipet
visodakam gandhakam ca harabijam ca tatsamam // Ras_12.216

ajaksirena pistva tu sulvapattrani lepayet
tat putena ca devesi sindurarunasamnibham
satamsenaiva devesi sarvalohani vedhayet // Ras_12.217

anena vidhina devi nagah sinduratam vrajet
sahasramsena tasyaivam taram vedham pradapayet // Ras_12.218

raktam pitam tatha krsnam uttarottarakaryakrt // Ras_12.219

tripalam kantapatre va patre 'labumaye 'pi va
grhitva purvavat pattraih palasair vestayedbahih // Ras_12.220

sthapayeddhanyarasau tu divasanekavimsatim
mahisiksiramadhye tu bindumekam tu sadhayet // Ras_12.221

payasam bhaksayedyastu madhvajyena tu samyutam
yavaccurnapalam devi jivettadbindusamkhyaya // Ras_12.222

langali grhadhumam ca sinduram rajanidvayam
mesasrngim ca srngim ca krsnonmattam ca marakam //
Ras_12.223:

sabijam sutakam caiva visatoyena marditam
visatoyena medhavi saptavaramsca bhavayet // Ras_12.223:

athava bhavayettattu yavaccurnam tu tadbhavet
tena nagam prativapya sodasamsena sambhavet // Ras_12.224

musakhye venuyantre ca trivaramapi bhavayet
dhumam pariharettasya angavyadhikaram param // Ras_12.225



sthapayennagasinduram patre 'labumaye tatah
taccurnam tu satamsena tarapattrani vedhayet // Ras_12.226

visapaniyamadaya yavagau vartitam subham
nisiktam tacca varte 'yam taram bhavati sobhanam // Ras_12.227

visapaniyamadaya praksipecca rasottame
kunatigandhapasanavisatankanalangali // Ras_12.228

nastapistikrtam khalle tarapattrani lepayet
andhamusagatam dhmatam nirbijam kanakam bhavet // Ras_12.228

om srinilakanthaya tha thah | asyayutam japet |

visatrnavidhim vaksye samahitamanah srnu // Ras_12.229

gandhamaksikadaradam kunatya rasasamyutam
visatrnasamayuktam matulungamlamarditam // Ras_12.230

etat kalkam palamatram causadhya lepanam kuru
niryase tu putam kuryat trivaram hema sobhanam // Ras_12.231

samjivanijalasyatha vidhim vaksyami parvati // Ras_12.232

sukrenaradhito devi pragaham suravandite
danavanam hitarthaya mrtanam devasamgare // Ras_12.233

maya samjivani vidya datta codakarupini
taya samjivita daitya ye mrta devasamgare // Ras_12.234

niksipta martyaloke sa samyak te kathayamyaham // Ras_12.235

asti martye mahapunya pavitra daksinapathe
nadi godavari nama prasiddha jahnavi yatha // Ras_12.236

daksine ca tate tasyah kadalinagaram param
tasya daksinatah sailah sarvalokesu visrutah // Ras_12.237

namna krsnagirisceti drsyate sarvamangale
suprasiddhambika nama gramastasyasti samnidhau // Ras_12.238

tatrapyudakamalokya pariksyeta surarcite // Ras_12.239

grhitva suskavamsam tu ksipettoyasya madhyatah
jayate haritam snigdham ahoratrena niscitam
muñcatyankurapattrani drsyate tanmanoharam // Ras_12.240

balipuspopaharena tato devim samarcayet
ksetradhipam ganesamca candayonisvaram tatha // Ras_12.241

tasya mantram pravaksyami trisu lokesu durlabham // Ras_12.242

om candaya pinakine sulahastaya om disam bandhaya vidisam
bandhaya thathah |

tilamsca tandulamscaiva mantrenanena sarsapan
saptabhimantritankrtva sadhako diksu niksipet // Ras_12.243



katukalabuke toyam krtaraksam samahitah
grhitva tatprayatnena nijasthanam samasrayet // Ras_12.244

om namo 'mrte 'mrtarupini amrtam me kuru kuru evam rudra
ajñapayati svaha |

saptabhimantritam krtva mantrenanena tajjalam
dinamekam tatha sutam svarnamasadvayanvitam
mardayettena toyena pibettattu vicaksanah // Ras_12.245

ekavimsatiratrena ksiraharo 'tha yatnatah
jivet kalpayutam sagram kamarupo mahabalah // Ras_12.246

yojananam satam gatva punareva nivartate
avadhyah sarvabhutanam svecchacarah sa khecarah // Ras_12.247

kanakam paradam vyoma samamekatra yojayet
mardayettena toyena saptavaram tu svedayet // Ras_12.248

sa rasah sarvalohani sastyamsena tu vedhayet // Ras_12.249

athava tam rasam divyam madhuna saha bhaksayet
masamatraprayogena jivedbrahmadinayutam // Ras_12.250

tasya mutramalasvedaih sulvam bhavati kañcanam // Ras_12.251

nirvate toyamadaya añjalitritayam pibet
pitamatre bhavenmurcha svasthyam syat praharatrayat // Ras_12.252

ekavimsaddinanyevam ksiraharo bhavettatah
astavarsakrtih prajñah kamarupo mahabalah // Ras_12.253

pasyecchidram mahim sarvam saptapatalasamyutam
avadhyo devadaityanam kalpayusca prajayate // Ras_12.254

athavodakamadaya paradam ca manahsilam
mardayet khallapasane nastapistam bhavettatah // Ras_12.255

svedayet saptaratram tu trilohena ca vestayet // Ras_12.256

antardhanam ksanadgacchet vidyadharapatirbhavet
siddhakanyasatavrto yavat kalpan caturdasa // Ras_12.257

dinesu tesu sarvesu dadyacchalyodanam ghrtam
payasa ca samayuktam nityamevam tu karayet // Ras_12.258

usnodakavidhim vaksye samahitamanah srnu
pasyedusnodakam yatra vasam tatraiva karayet // Ras_12.259

asti godavari nama maharastre 'tivisruta
tasya uttarabhage tu sahyadrih punyaparvatah // Ras_12.260

tatra matapuram nama prasiddham devatagrham
tasmaduttarato devi kampakhyam nagaram param // Ras_12.261

tatra kampesvaro devas tatrastyusnodakam dhruvam



pranitakhya nadi tatra snatva vai sadhakottamah
pascadusnodake kunde vidhim kuryad yathoditah // Ras_12.262

sarvarim usitastatra dhanavamsca dine dine
bhaksayenmasamatram tu jived varsasatastakam // Ras_12.263

varsamekam prayuñjita jivedvarsayutam sukhi
valipalitanirmukto bhogi caiva puramdarah // Ras_12.264

varsamekam pibet toyam jiveccandrarkatarakam
tasya mutrapurisena sulvam bhavati kañcanam // Ras_12.265

usnodakam ca kasisam gandhapasanasamyutam
caturthamsena rasakam dasabhagam viniksipet // Ras_12.266

sulvam ca mardayet sarvam nastapistam ksanena tu
tena lepitamatrena sulvam bhavati kañcanam // Ras_12.267

nisiktam tena toyena prativapam daded budhah
sulvam ca jayate hema tarunadityavarcasam // Ras_12.268

tajjalena nisiktam ca hema bijarthasamyutam
taram canena margena nisiktam hematam vrajet // Ras_12.269

usnodakena bhallatam tilapistam ca bhaksayet
masadvayaprayogena jivedvarsasatatrayam // Ras_12.270

rasagandhasmarasakam tuttham daradamaksikam
yamamusnambhasa ghrstam tarapattrani lepayet // Ras_12.271

dvivaram tu dhameddevi syaccaturdasavarnakam
kramenanena devesi sulvam sodasavarnakam // Ras_12.272

ekaikam hemataramsam dvamdvam kantabhrayoh prthak
usnodakena sammardya dhamanat khotatam vrajet // Ras_12.273

tanmukhe dharayenmasam vajrakayo bhavennarah
taccurnam yavamatram tu bhaksayenmadhusarpisa
yavat palam tasya malaih sulvam bhavati kañcanam // Ras_12.274

usnodapacitan khadet kulatthan ksirapo bhavet
snanamusnambhasa kuryat varsadvarsasatayusam // Ras_12.275

ksiramusnodakam kvatham triphalayasca pacayet
payasam kantapatre tan masam ekam tu bhaksayet
bhuktva jivet kalpasatam vaisnavayur bhavennarah // Ras_12.276

atah param pravaksyami sailodakavidhim priye
kardamapo mahisailam silam ceti caturvidham // Ras_12.277

kanicit ksanavedhini dinavedhini kanicit
paksamasadisanmasavedhanani mahitale // Ras_12.278

ksiptam yada bhavet kastham sailibhutam ca drsyate
bahirantasca devesi vedhakam tat prakirtitam // Ras_12.279



hingulam haritalam ca gandhakam ca manahsila
esam gandhapaharam yat kurute tacca vedhakam // Ras_12.280

gandhakam talakam caiva toyapurne ghate ksipet
yada tadbudbudakaram tada sailodakam bhavet
anyatha vestakam devi tadagrahyam nirarthakam // Ras_12.281

srisaile srivanaprante paryankakhye silatale
tatrastham ksanavedhi syat nadibhagavatitate
ekahe vedhakam tatra gokarne tu dinatrayam // Ras_12.282

bhadrange dinavedhi syat tristhalante trivasaram
dharesvare paksikam syat varsapuryam dinaikatah // Ras_12.283

brahmesvare masikam syat vyaghrapuryam tu vasaram
aghorese masikam tu simhadvipe tatha punah
dinamekam brahmagirau vindhye tu ksanavedhakam // Ras_12.284

vasaram malyavantesu ksanavedhi silodakam // Ras_12.285

kiskindhyaparvate ramye pampatire trnodakam
tasya pascimato devi yojanadvitaye punah
bhusailamasti tatraiva tridinam vedhi parvate // Ras_12.286

sahyacale pure devyah ksiraksetrasya samnidhau
sailodakam kotivedhi durjadese 'pi vasaram
laksavedhi nrsimhasya nagare gokulabhidhe // Ras_12.287

anyatra yatra tatrapi brahmavisnusivodbhavam
amrtam tatra tatrapi vajrikaranam uttamam // Ras_12.288

tasyotpattim pravaksyami yatha jananti sadhakah // Ras_12.289

mahim samuddhrtavato varahasya kalevarat
yah svedah patitastasmaj jatam sailodakam param // Ras_12.290

tanmukhe ksanikam jatam krodadese tu vasaram
bahubhyam tryahavedhi syat masavedhi tu parsvayoh
sanmasamaparange ca sarvam samaphalam bhavet // Ras_12.291

aghorastrena tatksetraraksam krtva disam balim
dattva laksam japitva tu grhniyadamrtam param // Ras_12.292

saradgrismavasantesu hemante va surarcite
ayase tamrapatre va patre 'labumaye 'thava
sailambupalamastau tu palam ksirasya niksipet // Ras_12.293

ksiravasesam samkvathya trisaptaham pibennarah
jived varsasahasram tu valipalitavarjitah // Ras_12.294

athavastapalam ksiram palaikenambuna yutam
ksiravasesam seveta purvoktam labhate phalam // Ras_12.295

kulatthastagunam vari pacedastavasesitam
caturgunena tenajyam pacayeddhrtasesitam // Ras_12.296



lihyanmadhusamopetam trisaptaham brhaspatih
masena sastrasampattim jñatva devi balabalam
dvir astavarsakakarah sahasrayur na samsayah // Ras_12.297

avasistakulattham tu padamsam madhusarpisa
bhaksayed varsam ekam tu masenayutajivitah // Ras_12.298

tatsiddhatailenabhyangam mardanam capi karayet
masamekam tato mardyam dehasiddhim karoti ca // Ras_12.299

pamavicarcikadadrukusthani sahasa jayet
valipalitanirmuktah sahasrayusca jayate // Ras_12.300

yah pibet pratarutthaya sailambuculukatrayam
sanmasat syat sahasrayur valipalitavarjitah // Ras_12.301

athava sutakam devi varina saha mardayet
masenaikena devesi nastapistam bhavisyati // Ras_12.302

masamatram samasniyat sa bhavedajaramarah // Ras_12.303

athava tam rasam hemna hemabhasma tato bali
mardayettena toyena dhamayet khadiragnina // Ras_12.304

gutika sundari nama sarvayudhanivarani
karta harta svayam siddho jiveccandrarkatarakam // Ras_12.305

kunati cabhramaksikam hema taram tathaiva ca
tat sarvam payasa ksirair madyam pacyam dinatrayam
masamatraprayogena valipalitavarjitah // Ras_12.306

atha tenodakenaiva ksirardham payasam pacet
masamatraprayogena valipalitanasanam // Ras_12.307

paktva tenambhasa pathyah sastim trini satani ca
madhu samyojya bhandastham bhumau sarvam nidhapayet // Ras_12.308

dine dine tathaikaikam bhaksayet pratarutthitah
valipalitanirmukto jivedvarsasahasrakam // Ras_12.309

sailibhutam kulattham va bhaksayenmadhusarpisa
sanmasena prasanena jivedvarsasahasrakam // Ras_12.310

kusmandam maritam krtva yani kani phalani ca
jale ksiptani lohani sailibhutani bhaksayet
ksiraharasca jirnante vajrakayo bhavennarah // Ras_12.311

tenodakena sammardya abhrakam kvathayet priye
katutrayayutam khadet jivedvarsasahasrakam // Ras_12.312

athava rasakarsaikam tajjalena tu mardayet
ingudiphalamadhyastham tacchailodakamadhyagam
kalena trigunenaiva kathinyam tasya jayate // Ras_12.313

sanmasam tanmukhe dharyam vajrakayam karoti ca



dasanagasamaprano devaih saha ca modate // Ras_12.314

grhitva triphalam tatra sailavarini niksipet
yada bhavati tacchailam grhitva curnayet tatah // Ras_12.315

kantajirnarasam tena sardham ghrtamadhuplutam
bhaksayedvarsamekam tu tatah ksirasano bhavet // Ras_12.316

udayadityasamkaso medhavi priyadarsanah
nilakuñcitakesasca jiveccandrarkatarakam // Ras_12.317

paradam haritalam ca sila maksikameva ca
daradam ca visam caiva sarvamekatra karayet // Ras_12.318

mardayet khallapasane matulungarasena ca
golakam karayitva tu varimadhye nidhapayet // Ras_12.319

tena taram ca sulvam ca kañcanam bhavati dhruvam // Ras_12.320

upayuñjita masaikam valipalitavarjitah
sahasram jivitam tasya mahabalaparakramah // Ras_12.321

sailibhutam haridram tu taccurnavapamatratah
hematvam labhate nago balarkasadrsaprabham // Ras_12.322

sailodake viniksipya bhusaile kardame 'pi va
jñatva kalapramanena bandhayet paradam tatah // Ras_12.323

raktaksarayutam dhmatam suvarnam samasaritam
satamsena tu lohanam sarvesam hemakarakam // Ras_12.324

dvitiyasaranam prapya bhaksayenmadhusarpisa
tatkalam cittajatanam urdhvam bhavati canilah // Ras_12.325

kalajñanam bhavettasya jivedayutapañcakam // Ras_12.326

dvitiyasaranam prapya sahasramsena vidhyati
tam khotam dharayedvaktre divyatvam labhate dhruvam // Ras_12.327

nicule kakubhe caiva kimsuke madhuke 'pi va
ingudiphalamadhye va rajanidvayamadhyatah // Ras_12.328

paradam gandhakam caiva mardayet gulikakrti
pacayeddinamekam tu hemna samvestya dharayet // Ras_12.329

triphalavyosakalkena vestayitva prayatnatah
padena kanakam dattva paradam tatra yojayet
ksipecchailambumadhyastham gulika vajravadbhavet // Ras_12.330

purvavat sarana karya purvavat siddhida bhavet
dharyamana mukhe sa tu sahasrayuskari bhavet // Ras_12.331

dvitiyasaranayogad ayutam vedhayettu sa
dharyamana mukhe seyam ayutayuhprada bhavet // Ras_12.332

trtiyasaranayogaj jayate laksavedhini



tam khotam dharayedvaktre laksayurjayate narah // Ras_12.333

caturthim saranam prapya kotivedho na samsayah
kotyayurjivitam tasya khecaratvam ca labhyate // Ras_12.334

pañcabhir dasakotih syat sadbhih kotisatam bhavet
yavaccandrarkajivitvam anantabalaviryavan // Ras_12.335

dadati saptamim sapi saranam gutika para
khecari nama vikhyata bhairavena pracodita // Ras_12.336

yastu tadrajikamatram masamekam tu bhaksayet
vajradehah sa siddhah syat divyastrijanavallabhah
kridate khecarair bhogaih svecchaya sivatam vrajet // Ras_12.337

nanavidhaphalam ca syat tadrasair bijatailatah
tadbaddham paradam caiva gutikam srnu sundari // Ras_12.338

suddhabaddharasendrastu gandhakam tatra jarayet
trigune gandhake jirne tena hema tu karayet // Ras_12.339

karayedbhasma sutam tu kañcanam tatra sutakam
tadbhasma sutake jaryam rasendrasya same samam // Ras_12.340

tena sutakajirnena vajraratnam tu jarayet
tadvajram jayate bhasma sindurarunasamnibham // Ras_12.341

tadbhasma jarayate sute trigune tu surarcite
hatake sarayettam tu gutikam tena karayet // Ras_12.342

trilohavestitam tam tu mukhe praksipya sadhakah
nastacchayo bhavet so 'yam adrsyo devadanavaih // Ras_12.343

tatksanadvedhayeddevi sarvalohani kañcanam
bahuvarsasahasrani nirvalipalito bhavet // Ras_12.344

sulinam saktisamyuktam ratnadigunabhusitam
vaktre kare ca bibhryat sarvayudhanivaranat // Ras_12.345

vyoma maksikasattvam ca taramatram surayudham
vaikrantam talakam sutam ratnadigunabhusitam // Ras_12.346

gutika sa vararohe madhuratrayasamyuta
vaktrastha nasayet saksat palitam natra samsayah
sivasaktisca devesi ratnadisivaga yatha // Ras_12.347

hema taram tatha bhanum samabhagani karayet
strirajo vyaghramadhyastham padmasutrena vestayet // Ras_12.348

secayettat tathavestya guhyasthane nidhapayet
rane rajakule dyute divye kamye jayo bhavet
yanmukhe caiva tadgolam sa sarvarañjako bhavet // Ras_12.349

vaikrantabhrakakantam tu sasyakam tu surayudham
vibhitakadisambhutakañcikasya samam bhavet // Ras_12.350



rajavartam tatah sute yojayet padayogatah
kumarirasasamghrsta krtaika gutika subha
rogamrtyujara hanti vaktrastha natra samsayah // Ras_12.351

pañcataram vararohe sutakam dvayameva ca
trayo gaganabhagah syur ekaikam hemakantayoh // Ras_12.352

ardhasulvavidhanena gutikamarasundari
aksayo hy ajarascaiva bhavettena mahabalah
sarvarogavinirmukto jivedvaktre vidharanat // Ras_12.353

bhasmasutapalaikam ca mrtakantapalam tatha
maksikasya palam caiva silajatupalam punah // Ras_12.354

palamekam vidangasya pathyacurnapalam tatha
ekikrtyatha tat sarvam madhvajyena tu pesayet // Ras_12.355

gutikah karayeddevi sastyadhikasatatrayam
ekaikam bhaksayennityam varsamekam nirantaram // Ras_12.356

jivedvarsasahasrani rudratulyo mahabalah // Ras_12.357

atah param pravaksyami rasabhasmarasayanam
vijñeyam nispariharam saksaddivyausadham param // Ras_12.358

amalakyadi kantam ca paradam ca manahsilam
vakucisaptabhagam ca ksirinirasapesitam
meghanadarasopetam mukamusagatam putet // Ras_12.359

masam trimasam trigunam bhaksayettu kramena tu
varsatrayaparam devi padaniskardhakam kramat // Ras_12.360

sat saptastau ca varsani kraman niskapramanatah
bhuñjita sa ca divyannam jaravairupyavarjitah // Ras_12.361

kimcit kañcanasamyuktam niskam niskardhameva ca
yo bhaksayet tribhirvarsaih sarvavyadhin jayatyalam // Ras_12.362

astavarse sahasrayuh dvadase laksavedhakah
sodase vatsare devi divyarupah sa jayate // Ras_12.363

satapalam abhayanam aksadhatryos tathaiva kvathitajalasatastau
bhagamastavasesam
ghrtamadhusitayadhyam vyosacitram dasamsam
rasaphalarasasiddham lohajirnam mrtam ca // Ras_12.364

girijatusamamabhram kantabhrngam vidangam rasasahitasubhavyam
tandulairdivyamukhyaih
ahimarakrtakalkam lohapatrasthamasam tridinatanususiddham
kalkametadvaristham // Ras_12.365

lihati sayanakale vamanetravasevi ghananibidasumadhyo
mattamatamgadarpah
vigatasakaladosah sarvadigdivyacaksuh madana iva sukantih



kamininam pravirah // Ras_12.366

jaladalavavapusman kuñcitanilakesah suragururiva suddhah
satkaviscitrakari
vrsabhagativicestah snigdhagambhiraghosah suragaja iva loke
srantihantasu nityam // Ras_12.367

prabhavati khalu loke somatararkajivi kamalasadanasusrir
nyayasastradivetta
sujanasamayapata dharmadiksanumata hariharamagabhirah
suryasomabdhidhirah // Ras_12.368

kantahemaravicandramabhrakam golakam nihitamingudiphale
sailavarivarasiddhagolakam sundaram hy amararañjakam subham //
Ras_12.369

kantahemaravicandram abhrakam vajraratnam ahirajagolakam
ksiptam amalakakasthakotare bhumisailanihitam samuddhrtam
sailatam gatamathahitam mukhe vajrakayakaram alpavasaraih //
Ras_12.370

talahemavarasulbasutakaih golakam varanakasthayantritam
sailavarikrtasundarirasam khecariti gutika nigadyate // Ras_12.371

sailambuniksiptapalasabijam sailikrtam ksaudraghrtena
khadet
trihsaptaratram dinamekamekam sahasrajivi vijayi narah syat //
Ras_12.372

sutakam cabhrakam caiva vajriksirasamanvitam
hatakena samayuktam gutika khecari bhavet // Ras_12.373

karañjaphalamadhyastham sutakam tatra niksipet
ghrtasailambumadhyastham sahasrayuh prayacchati // Ras_12.374

tinduke dvisahasrayuh jambire trisahasrakam
matulunge ca narange catuhpañcasahasrakam // Ras_12.375

rambhaphale satsahasram panase saptasamkhyakam
vibhitakaphale caiva dasasahasrasamkhyakam // Ras_12.376

narikele mahabhage sahasrani caturdasa
trimsatsahasram padme ca laksamamalake punah // Ras_12.377

abhrapattradrave kvatham ahoratram silodake
tasmattu coddhrtam sutam mrtyudaridryanasanam // Ras_12.378

saranakramayogena navinam jayate vapuh
rase rasayane caiva laksavedhi na samsayah // Ras_12.379

kardamam ca kumaryasca rasena krtagolakam
dhamanat patate sattvam mukhe taddharayennarah
sanmasena prayogena hy ajaramaratam vrajet // Ras_12.380



srotoñjanayutam dhmatam sattvam paradamisritam
tam khotam dharayedvaktre adrsyo bhavati dhruvam // Ras_12.381

yasya yo vidhiramnata udakasya sivagame
rasenaiva tu kale tu kuryadeva rasayanam // Ras_12.382

— Rasarnava, 1-12 (Academic edition — see source file header)


